
KATA PENGANTAR

Bahagialah kita, bangsa Indonesia, bahwa hampir di setiap daerah di
seluruh tanah air hingga kini masih tersimpan karya-karya sastra lama,
yang pada hakikatnya adalah cagar budaya nasional kita. Kesemuanya
itu merupakan tuangan pengalaman jiwa bangsa yang dapat dijadikan
sumber penelitian bagi pembinaan dan pengembangan kebudayaan dan
ilmu di segala bidang.

Karya sastra lama akan dapat memberikan khazanah ilmu penge-
tahuan yang beraneka macam ragamnya, Penggalian karya sastra lama
yang tersebar di daerah-daerah ini, akan menghasilkan ciri-ciri khas
kebudayaan daerah, yang meliputi pula pandangan hidup serta landasan
falsafah yang mulia dan tinggi nilainya. Modal semacam itu, yang ter-
simpan dalam karya-karya sastra daerah, akhirnya akan dapat juga
menunjang kekayaan sastra Indonesia pada umumnya.

Pemeliharaan, pembinaan, dan penggalian sastra daerah jelas akan
besar sekali bantuannya dalam usaha kita untuk membina kebudayaan
nasional pada umumnya, dan pengarahan pendidikan pada khususnya.

Saling pengertian antardaerah, yang sangat besar artinya bagi
pemeliharaan kerukunan hidup antarsuku dan agama, akan dapat ter-
cipta pula, bila sastra-sastra daerah yang termuat dalam karya-karya
sastra lama itu, diterjemahkan atau diungkapkan dalam bahasa In-
donesia. Dalam taraf pembangunan bangsa dewasa ini manusia-manusia
Indonesia sungguh memerlukan sekali warisan rohaniah yang terkan-
dung dalam sastra-sastra daerah itu. Kita yakin bahwa segala sesuatunya
yang dapat tergali dari dalamnya tidak hanya akan berguna bagi daerah
yang bersangkutan saja, melainkan juga akan dapat bermanfaat bagi
seluruh bangsa Indonesia, bahkan lebih dari itu, ia akan dapat menjelma
menjadi sumbangan yang khas sifatnya bagi pengembangan sastra
dunia.

Sejalan dan seirama dengan pertimbangan tersebut di atas, kami sa-
jikan pada kesempatan ini suatu karya sastra daerah Aceh, dengan
harapan semoga dapat menjadi pengisi dan pelengkap dalam usaha men-
ciptakan minat baca dan apresiasi masyarakat kita terhadap karya
sastra, yang masih dirasa sangat terbatas.

PENGANTAR

Naskah huruf Arab bahasa Aceh yang telah kami alih aksara-
kan ke dalam huruf latin ini, kami peroleh dari Museum Aceh
bulan September tahun 1981. Naskah ini ditulis dengan tangan
Jelas dan berukuran 16,50 x 10,50 setebal 62 halaman. Tidak
tercantum judul dan tahun penulisannya. Isinya mengenai per-
lawanan seorang pejuang terhadap Belanda di Aceh Barat yang
dimulai tahun 1914. Pejuang tersebut dalam naskah ditulis dengan
nama Ayah Cut Ali, tetapi kadang-kadang ditulis Cut Ali. Ber-
dasarkan isi dan nama tokohnya kami menamakan "Hikayat
Prang Cut Ali”,

Pada akhir cerita dikatakan bahwa hikayat ini dikarang oleh
Teungku Syekh Hasan, Kuala Lambeusoe. Cut Ali disebutnya
sebagai pahlawan Daya.

Pada awal hikayat pengarang mengatakan bahwa didorong
oleh rasa ingin mengabadikan nama seorang pahlawan yang sudah
lama dilupakan orang, ia menyusun hikayat ini dengan cara
mengumpulkan bahan dari berbagai pihak. la meminta maaf
apabila terdapat kekeliruan dalam penulisannya karena ia sendiri
belum lahir ketika peristiwa itu terjadi.

Yang belum dapat dipastikan mengenai hikayat ini, ialah
tahun gugurnya Cut Ali yang dalam naskah disebut hari Rabu
tanggal tiga belas bulan Ramadan, bulan dua tahun tiga puluh
delapan, sebab menurut ”Almanak Gampang” susunan S. Resowi-
djojo — terbitan Balai Pustaka tahun 1959, bulan dua atau
Februari 1938 tidak jatuh dalam bulan Ramadan, melainkan
dalam bulan Zulhijjah tahun 1356 H. Persesuaian hari Rabu
tanggal 13 Ramadan dengan bulan Februari terjadi pada tanggal
12 Februari 1930, yaitu bertepatan dengan hari Rabu 13 Ramadan
tahun 1348 H. Agaknya diperlukan penelitian lebih lanjut tentaiig
waktu terjadinya perlawanan Cut Ali terhadap penjajah Belanda
yang merupakan kisah nyata yang masih segar dalam ingatan
generasi tua di Aceh Barat.

Masih banyak cerita kepahlawanan rakyat melawan penjajah




Belanda di Aceh antara lain yang ditulis dalam bentuk hikayat
seperti yang disebutkan oleh pengarang dalam hikayat ini, yaitu
kisah Bakongan dan Singke serta perang di Lhong yang disusun
oleh Syekh Noh.

Hikayat kepahlawanan bangsa Indonesia zaman dahulu
menentang penjajah perlu dilestarikan untuk diketahui oleh
angkatan sekarang.

Penyunting



RINGKASAN
HIKAYAT PERANG CUT ALI

Sejumlah pasukan Belanda di bawah pimpinan seorang letnan
bertolak dengan sebuah kapal dari Kutaraja menuju Pulo Raya.
Kontroler Belanda yang bertugas di Calang sudah memerintahkan
rakyatnya supaya menyelesaikan pembangunan pelabuhan Pulo
Raya dalam waktu singkat. Tiada berapa lama tinggal di Pulo
Raya pasukan Belanda yang baru datang itu pindah ke Calang.
Komandan pasukan memerintahkan rakyat calang supaya
menanam kelapa dan pisang. Siapa saja yang tidak menuruti
perintah ini mendapat hukuman.

Pada suatu hari kontroler Belanda bersama dengan komandan
pasukan yang berpangkat letnan itu memeriksa pembuatan jalan
di Lhok Kruet. Ketika Krontroler menanyakan siapa-siapa yang
sudah menanam pohon kelapa dan pisang, semua yang hadir
mengacungkan tangan tanda mengiakan kecuali scorang pem-
borong bernama Cut Ali. Kontroler marah dan menjewer telinga
Cut Ali. Ketika itu juga Cut Ali pulang ke kampung asalnya Teu-
meuloh. Dalam sepucuk surat kepada temannya Nyak Hasyem
Blang di Lhong ia menyatakan akan membunuh Kontroler itu,
karena telah menghinanya di muka umum,

Cut Ali bertemu dengan seorang sahabatnya Teungku Syekh
Mahmud di Lam No. la menceritakan maksudnya hendak mem-
bunuh Kontroler. Teungku Syekh Mahmud sangat setuju dan
bersedia membantu. Karena diketahui bahwa Kontroler bersama
letnan akan pergi ke Lam No, maka Cut Ali dan Syekh Mahmud
sudah bersiap-siap. Dalam perjalanan ke Pantai Cermin, Kontroler
dan letnan itu tewas dibunuh oleh Teungku Mahmud bersama Cut
Ali. Dua pucuk senapang dirampas oleh Cut Ali. Peristiwa ini
terjadi pada tahun 1914, dan inilah permulaan sengketa. Sesudah
itu Cut Ali pulang ke kampungnya dan memberitahukan pen-
duduk supaya turut membantunya melawan Belanda. Dengan
beberapa puluh orang pengikutnya Cut Ali pergi ke Sarah Lam

Hawa.

Berita tewasnya dua pembesar Belanda di Lam No sampai ke
Kutaraja. Sejumlah pasukan di bawah pimpinan dua orang opsir
dikirim ke tempat kejadian. Cut Ali diminta kembali ke kota
dan tidak akan dituntut. Tiga pasukan tentara Belanda dikirim
lagi ke Lam No. Pengikut Cut Ali bertambah banyak dengan
datangnya Nyak Hasyem Blang. Kepada letnan di Lam No ditulis-
nya surat menyatakan bahwa ja menunggu kedatangan pasukan
Belanda Di Titi Mango. Letnan sangat marah membaca surat Cut
Ali lalu ia menjawab bahwa ia akan datang.

Hari sudah malam ketika pasukan Belanda sampai dekat
sebuah jembatan. Saat itulah Apa Syam menyentak tali yang
terikat pada dua buah sarang lebah di atas pohon. Lebah-lebah
berterbangan dan menyengatsemua serdadu Belanda itu. Pasukan
Belanda panik kena sengatan lebah. Mereka melompat ke dalam
parit di pinggir jalan dan sebagian mati di ujung sula. Tidak kurang
dari 48 orang serdadu Belanda tewas ketika itu. Anggota pasukan
yang tersisa sebanyak 30 orang pulang ke Lam No.

Pasukan Cut Ali menuju ke kampung Blang Banda yang
disebut juga kampung Bitai. Di sana Cut Ali membangun sebuah
pertahanan dari pohon buluh yang kemudian terkenal dengan
nama Kuta Buloh. Selesai menyusun pertahanan, Cut Ali mengirim
surat lagi kepada komandan Belanda di Lam No. Pasukan Belanda
datang dan mengepung Kuta Buloh. Dalam kegelapan malam
pasukan Cut Ali yang bersembunyi di semak-semak menggempur
pasukan Belanda, sehingga mereka melarikan diri dengan mening-
galkan 20 orang korban. Di pihak Cut Ali seorang syahid yaitu
Teungku Nyak Musa.

Cut Ali berpindah lagi ke Kuala Unga. Sepuluh hari di sana ia
mengirim surat lagi kepada letnan Belanda di Lam No. Serdadu
Belanda sebanyak 150 orang berangkat menuju Kuala Unga. Di
Kareuem Ateueh mereka bermalam di sebuah meunasah. Di larut
malam pasukan Cut Ali datang mengepung meunasah itu. Dalam
keadaan tidak siap serdadu Belanda mendapat serangan dari
pasukan Cut Ali. Banyak korban yang jatuh di pihak Belanda.
Di pihak Cut Ali hanya Nyak Rayek yang mendapat luka-luka

di tangannya.

Komandan pasukan Belanda meminta bantuan lagi dari
Kutaraja. Cut Ali berpindah tempat menuju Kandang. Di sana
Cut Ali mengirim surat lagi kepada Belanda menyatakan bahwa
ia sedang berada di Kandang. Komandan tentara Belanda mem-
balas surat Cut Ali dan meminta supaya ia tidak bermusuhan lagi
dengan Belanda. Karena Cut Ali tetap melawan, maka dengan
mendapat bantuan lagi dari Kutaraja pasukan Belanda menuju
Kandang dan mereka telah memutuskan untuk menyerang pada
siang hari. Perlawanan Cut Ali bersama dengan tujuh orang
sahabatnya yang bertahan di sebuah makam wali membuat
pasukan Belanda kewalahan. Banyak serdadu Belanda yang tewas
di antaranya seorang berpangkat letnan dan seorang sersan. Demi-
kian juga di pihak Cut Ali, banyak yang gugur.

Bantuan dari Lam No datang lagi. Perang makin berkecamuk.
Cut Ali hanya bertahan dengan tujuh orang pengikutnya yang
tidak mempan peluru di Gua Paloh. Pertahanan Cut Ali dihujani
peluru. Akhirnya kedelapan pahlawan itu merasa tidak tahan lagi
terhadap sengatan peluru. Mereka membuang penangkal peluru
Pertarungan berjalan tidak seimbang. Satu persatu kedelapan
pejuang itu gugur. Sebanyak 52 orang serdadu Belanda yang tewas
dibawa ke Kutaraja dan dikuburkan di pemakaman Belanda di
Seutui.

HIKAYAT PRANG CUT ALI
Bismillahirrahmanirrahim

Alhamdulillah murahkan Rabbi
Tuhanku ghani kuasa leungkap

’Oh lheueh lon pujoe sidroe Ilahi
Lheueh nyan kupuji pangulee umat

Lon keumeung peugah haba prang sabi
Jaroe ngon gaki neubri bu mangat
Seubab haba nyoe han soe padoli

Ka lama lawi hana le mupat

Du ulon tuan teuka beureuhi

Yoh prang Ayah Cut Ali di lon teuingat
Lon lakee meuah bandumna akhi

Putra ngon putri dum rakan sahbat

Kadang hana roh haba Ayah Cut Ali
Bek roh neucaci deungon neuupat
Seubab haba nyoe hana lon tukri
Ulon jak sudi sikrak-krak sapat

Ulon peusaho keunoe lon rawi
Haba Ayah Cut Ali gagah sangat
Masa thon peuet blah kisah mulai
Haba kompeuni si mata jagat

Di Kutaraja ek sabang bayi

Jiba kompeuni seureuta alat
Troh Pulo Raya kapai beureunti
Tantra kompeuni jipeusoh leugat

Tantra Beulanda sinan beureunti
Letnan infantri sinan meusapat
Kontreule Bukrih nyang boh mufti
Jiyue meuase jikheun bak rakyat e

Peugot ceurucok culok dalam ie
Han jeuet trep lawi beu rijang siap
Beu jeuet jipioh kapai lhee sulie
Jijak kumisi ’oh troh ubak had

Lama padum trep sinan beureunti
Lheueh nyan kompeuni jipuweh teumpat
Keudeh u Calang puweh keumbali
Kawan infantri jinoe beurangkat

Ka troh u Calang kumeundan seksi
Peurintah jibri han jeuet le lambat

Deungon jinoe le yue peugot tangsi
Untok kompeuni sinan meunginap

Leupah that rame han jeuet lon kheun kri
Cina ngon Cati keunan meusapat

Leupah that tanggoh ratoh ngon judi
Watee peng gaji hana peuingat

Troh tujoh malam tunang rapai
Geusyik ngon waki keunan meusapat
Bak uleebalang haba ka jibri

Soe pajoh gaji keunoe beurangkat

Aneuk miet muda han peue takheun kri
Jak pajoh gaji u Calang le that

Teuma ’oh lheueh nyan tuka Letnan laen
Lom macam laen jiboh peurasat

Jikirem haba jeuep uleebalang
Letnan masa nyan jiteugon ngon cap
Jiyue pula u deungon bak pisang

He uleebalang takheun bak rakyat

Soe hana pula tabri hukoman
Keudeh u Calang tapeulop lam glap
Lon jak kumisi bak tanggai lapan
He uleebalang tapreh di teumpat

Meunan jipeugah jeuep uleebalang
Teuku masa nyan peugah bak rakyat
Keonteule jijak bak tanggai lapan
Gata nyoe rakan bak ingat-ingat

Nyan tan pula u deungon bak pisang
Keudeh u Calang jipasoe lam glap
Haba Konteule ngon uleebalang
Entreuk habaran teuma lon sambat

Keudeh u Lhok Kruet haba meuriwang
Jipeugot jalan sinan rame that
Jak pajoh gaji jalan borongan
Ureueng troh keunan dum saboh sapat

Ayah Cut Ali Daya geuteuka keunan
Jalan borongan di gop nyan geumat
Na padum lawet Ayah Cut sinan
Konteule Calang jinoe riwayat

Janjipi ka troh ngon uleebalang

Bak tanggai lapan jinoe beurangkat
Keunoe u Lhok Kruet Konteule datang
Seureuta Letnan sidroe beurangkat

Dua droe upah teuma likot nyan

Nama ureueng nyan lon boh lam surat
Sidroe Lem Ubit ngon Upah Bujang

Ngon peudeueng panyang bak jaroe geumat

Konteule jijak guda jipasang

Di upah Bujang nyang peudeh that-that
Geujak ngon gaki likot kafe nyan

Boh idong panyang geutem horeumat

Ka troh u Lhok Kruet Konteule datang
Di uleebalang jaroe geuangkat
Konteule jikheun bak uleebalang
Pangge dum urang tayue meusapat

14

e e e e L o N e e e Tl




Abeh jimeuhei ureueng di sinan

Buet uleebalang geujak peusapat
Ureueng keurija borongan jalan
Keunong panggelan bandum beurangkat

Ayah Cut Ali Daya turot cit keunan
Nibak uroe nyan lon deungo riwayat
Konteule Bukrih jibuka kalam

Jinoe tapeutrang na peue lon sasat

Soe na pula u deungon bak pisang
Ngon jinoe rijang jaroe taangkat

Di ureueng laen nibak masa nyan
Geuangkat tangan deungon bagah that

Tinggai Cut Ali meuhad siurang

Di gop nyan tangan han geutem angkat
Konteule tanyong pakon jeuet meunan
Gata siurang bit ureueng jahat

Hana pula u deungon bak pisang

Ayah Cut Ali yoh nyan geulunyueng jimat
Jitarek-tarek bak keue hadapan

Hana jisayang meuube lalat

Ayah Cut Ali beungeh nibak masa nyan
Ka neutroh ugam keu mata jagat
Konteule jiwoe keudeh u Calang

Ayah Cut Ali yoh nyan ate sosah that

Ayah Cut Ali tan le keurija bak jalan

Nibak masa nyan neuwoe u teumpat
Gampong Teumeuloh teum pat halaman
Ayah Cut Ali yoh nyan teungoh meungigat

Sideh nanggroe Lhong gop nyan ka kawan
Ngon pantah rijang neukirem surat

Nyak Hasyem Blang Me awak sikawan
Abeh neutrangkan dumna riwayat

Neukheun Konteule teuntee ulon cang
Ka lheueh na utang awai meukeumat
Haba Nyak Hasyem ’oh nan lon simpan
Euntreuk ngop rakan dudoe meundapat

Ayah Cut Ali muwoe karangan
Saket lam badan jipeutek urat
Ubak esteuri Ayah Cut Ali peutrang
He cut budiman ulon bri ingat

Haba rahsia bak gata lon peutrang
Di ulon tuan jinoe beurangkat
Kafe Beulanda jinoe ulon cang
Geuyue le Tuhan suroh Muhammad

Bek sosah-sosah he judo badan
Do’a bak Tuhan keu lon beu le that
Teuma neuseuot nyak cut budiman
He judo badan jinoe neuingat

Neuingat keu lon aneuk di dalam
Droeneuh jak bak prang keu lon soe ingat
Ayah Cut Ali neujaweueb kalam

Bak judo badan neukheun riwayat

Gata lon peujok keudeh bak Tuhan
Papah peutimang bak Allah kudrat
Meunyo na taweueh deungon tasayang
Ulon bek tatham he puteh lumat

Ayah Cut Ali neutren masa nyan
Neujak u peukan uroe Aleuhad

’0Oh troh u Lam No meunoe ban macam
Meuteumee sinan na sidroe sahbat

Teungku Syeh Mahmud nama ureueng nyan
Jinoe lon peutrang nama teumpat
Meunasah Weh teumpat tinggailan

Bak phon mulaan geuduek pakat

Deungon Cut Ali beurjabat tangan
Dua ureueng nyan geumusyawarat
Ayah Cut Ali teuma neupeutrang
Bak Syeh Mud yoh nyan geubri ingat

Ulon keumeung poh Konteule Calang
Lon kheun puncaan nak jeut tatupat
Geulunyueng lon jimat jitayang-tayang
Sideh lam kawan ureueng rame that

Beu that bak sidroe Konteule lon cang

Han jeuet le sayang si mata jagat

Teungku Syeh Mahmud neudeungo meunan
Darah lam badan meugrak lam urat

Ulon Ayah Cut Ali lon seutot sajan
Nyang suroh Tuhan hana lon mungka
Ka abeh sumpah dua ureueng nyan
Kafe neulawan abeh syawarat

Bunoe lon kisah bunyoe mate at

Ulon peulumpat bunyoe mate oe

Bak Tangku Mahmud Ayah Cut Ali peutrang
Sikin geuliwangpi ka neubloe

Cut Ali rincongpi ka na sajan

Neulhat bak badan ho ho neujak droe
Di Teungku Mahmud yakin hana ban
Neujak masa nyan bak utoh beusoe

Ka geuyue peugot saboh geuliwang
| Geukheun bak tajam kafe lon eungkhoe
' Atra lon dilee neupeh bak rijang
Geusah’h masanyan bak utoh beusoe

Di Utoh Manso palee geuhantam

Ka poh sa malam laju geukiloe
Beungoh ngon uroe leungka geuliwang
Cane Jeureuman ngon peugleh asoe

Bak Teungku Mahmud neubri habaran
Jak cok geuliwang ka lheueh seuleusoe
Di Teungku Mahmud ka neubeurjalan
Jak cok geuliwang janji ka sampoe

Bak Utoh Manso ka troh neudatang
Sikrak habaran neutanyong meunoe
Padum ulon jok ungkoh geuliwang
Neupeugah beu trang he utoh beusoe

Di Utoh Manso neuseuot rijang

Han peue neujok wang seudeukah lon nyoe
Di Teungku Mahmud neusambot geuliwang
Keudeh bak rakan masa nyan neuwoe

Ubak Ayah Cut Ali laju geudatang

Jak cok putosan dua awak nyoe

Bak Teungku Mahmud Cut Ali peutrang
Meunoe ban macam ka kupeudeungo

Geutanyoe tapreh Konteule datang
’Oh troh watee jan jijak u Lam No
Haba Cut Ali ’oh nan lon simpan
Konteule Calang haba lon puwoe

Konteule Bukrih seureuta Letnan
Keumeung beurjalan keunoe u Lam No
Jiweng talipun puta taligram

Jeuep uleebalang bagian Lam No

Ureueng nyang salah yue ba u peukan
Keudeh u Calang jikeumeung puwoe
Poh tujoh uroe beudoh di Calang
Konteule Letnan giduek guda tajoe

Di Upah Ubit ngon Upah Bujang

Jiba le Letnan keunoe u Lam No
Ciceue lungkiek pha di Upah Bujang
Dhet-dhet bak jalan sang ureueng pungo

Tangieng bak keuieng ngon peudeueng panyang
Upah di Calang Letnan ba keunoe
Misa thon peuet blah mula atra nyan
Masu bicah prang sinoe di Lam No

Konteule ka troh u Lam No datang
Na jiba sajan upah dua droe

Bak Ayah Cut Ali meuthee haba nyan
Meukumang-kumang darah lam asoc

Geukeumeung peuglah jak bayeue utang
Bada boh pisang balah ngon tumpoe
Teungku Syeh Mahmudpi ka troh keunan
Deungon geuliwang geuba bak jaroe

Nibak Syeh Mahmud Cut Ali peutrang
Geutanyoe rakan tatren u Lam No
Cut Ali neucok rincong ngon parang
Lam ija pinggang neusom atra nyoe

Teungku Syeh Mahmudpi saboh macam
Ikat geuliwang teuma bak pha droe
Neupinggang ija teuma ateueh nyan
Neujak u peukan dua ureueng nyoe

Di ureueng laen nyang na salahan

Buet uleebalang ka geupeusaho

Bhah wang keupala nyang ladom rakan
Bak ulecbalang hana geupasoe

Abeh meusaho ureueng salahan

Ka troh u peukan urcueng mupadoe
Lon peuduek dilee haba ureueng nyan
Konteule Letnan haba lon puwoe

Pate Ceurcumen jimeung jak Letnan
Palet peureuban bak gaki jinoe

Ngui palet beuteh ikat peurcuban
Jiteukui yoh nyan keudeh bak bumoe

Teungku Syeh Mahmud bak bineh Letnan
Neusuet geuliwang nyan bak pha droe
Neutak bak takue tuan Letnan

Got that simban peudeueng lam jaroe

Putohkeu dua takue ngon badan
Konteule yoh nyanpi ka seso
Tulong Cut Ali ulon bek jicang
Tasuet rijang ulonteu sinoe

Neutarek rincong lam ija pinggang
Ayah Cut Ali yoh nyanpi neukap gigoe
Neutop nibak lhong Konteule Calang
Sinan lam peukan nyawong ka paloe

Abeh teusuet pruet Konteule Calang
Neubayeue utang ka glah uroe nyoe
Di Upah Ubit ngon Upah Bujang
Jiplueng masa nyan hana le meuho

Ka abeh karu ureueng lam peukan
Di uleebalangpi ka saboh sagoe

Hana saket pruet geuplueng bak bagan
Ka meutang-ilang hana le meuho

Neupoh Konteule neucok seunapang
Yoh nyan neureugam beude lam jaroe
Dua krak beude neu bri le Tuhan

Cut Ali yoh nyan jinoe neumeung woe

Yoh nyan Cut Ali ka troh neuriwang
Gampong halaman ubak teumpat droe
Ayah Cut Ali teuma meukalam
Neubri ingatan bak ureueng nanggroe

Hoka dum gata inong ngon agam

Wasiet peuneusan nibak ulon nyoe
Bunoe di Lam No Konteule lon cang
Seureuta Letnan ka lheueh lon eungkhoe

Gata di nanggroe bek na kacowan
Tatulong bahan keupada kamoe
Meujak prang sabi kamoe tujuan
Bek tatham-tham adak jijak lakoe

He bandum ureueng umat Islam
Beudoh tamuprang bandum geutanyoe
Pajan cit masa deesya taleklang

Yoh teuhah larang neubloe uleh Po

Yoh masa lagot teumaga layong
Bahle taleklang taba bak toko
Yoh masa Nabi dilee neumeuprang
Agama Tuhan sabe neupujoe

Dudoe meusalen Husen ngon Hasan
Nyoe ka meuulang lom bak geutanyoe
Ka troh bak watee tabayeue utang
Deesya bak Tuhan bandum geutanyoe

Leupah that bit trep meunyo ansoran
Gotkeu utang tabayeue sigo

Di ureueng inong na cit geumuprang
Kon meuceh agam nyang bila nanggroe

Beu tatem pakoe lakoe bak tilam
Beudoh cut abang ka jula uroe

Di gop ka keumah ka geujak lam prang
Pakon cut abang mantong that laloe

Lagee-lagee kon droe ureueng agam
Han neujeut lawan musoh lam nanggroe
Jinoe ngon kafe baci jak muprang

Jeuet geuthee tungang ayah sigam droe

Na cit inong nyang saboh macam

’Oh leupah agam meusok-meusok jimoe
Jiingat tanle ureueng peutimang
Meubajee geutang hana le soe bloe

Nyankeu jeuet jitakot di ureueng agam
Peuturot syetan keu prang ka tuwo
Kon na taingat amanat kawom

Poteu Meureuhom raja geutanyoe

Geuprang Siujud di laot lama

Padum thon hana le neuwoe-woe

Peue lom geutanyoe di polem payong
Hana meukeuphon na taprang nanggroe

Keu Ayah Cut Ali haba meuriwang

’0Oh lheueh pumeusan bak ureueng nanggroe
Panglima Usuh teuma troh keunan
Geuangkat tangan geukheun le meunoe

Ayah Cut Ali ulon jak sajan

Ngon ate seunang di lon uroe nyoe

Troh lom sidroe nan Datok Rahman

Lheueh nyang Pang Leman di gampong Sangoe

Muhammad Insya teuma keumudian

Ka troh cit keunan nibak siseun nyoe
Ngon Zakaria Pang Ali sajan

Tamong cit prang ka na padum droe

Troh Pang Beurahim deungon Pang Syam
Peukakah muprang geuba bak jaroe

Ka na padum droe keumeung jak bak prang
Ayah Cut Ali yoh nyan sigra peudato

Beutoi bit gata tameung jak bak prang
Ngon nama Tuhan lon peusumpah jinoe
Janji beu abeh geutanyoe rakan

Hanjan simalam euntreuk lakee woe

Abeh seutuju tren tanda tangan

Cut Ali yon nyan beurangkat jinoe
Sarah Lam Hawa meunuju gop nyan
Seureuta rakan turot sinroe

Troh bak teupi Sarah Lam Hawa
Hana le bungka geupioh sinoe
Ureueng di pante papah usaha
Makanan geuba malam ngon uroe

Ayah Cut Ali sikeujap haba

Sarah Lam Hawa hana neuwoe-woe
Teutap Cut Ali Sarah Lam Hawa
Kafe Beulanda haba lon puwoe

Konteule mate nyawong ka fana
Ka karu raya di peukan Lam No
Jiputa kawat u Kutaraja

Bak tuan beusa ka jikheun meunoe

Letnan Konteule jicang di Daya

Buet nyoe ka raya tanyoe ka paloe
Jiteuka sosah di tuan beusa

Rata jeuet seuntral kawat meubunyoe

Jihale-halo ban saboh donya

Ubak Welhelmina ka troh haba nyoe
Anek uk rimueng bueh Ayah Cut Ali
Jipantang han le beuthat barangsoe

Ka jipeurintah uleh Welhelmina
Bak tuan beusa ka jikheun meunoe
Tamah sidadu deungon jinoe sigra
Keudeh u Daya peukan Lam No

Meusu teurumpet di Kutaraja
Alamat bala ka na lam nanggroe
Kawan marsose ubah ie muka
Bak tuan beusa jiyue meusaho

Ka jipeurintah le tuan beusa

Jicok seunjata deungon keureupoe
Sidadu leupah u Lam No Jiba

Ka tinggai nyonya takalon jimoe

Ka troh Uleelheue tantra Beulanda
Kapai men raya jipreh-preh asoe

Ka jipeurintah le Letnan dua

Jikheun bak tantra yue ek kapai nyoe

Jitet meuriam meuguncang donya
Alamat bungka sidadu jinoe

’Oh troh lam kapai tantra Beulanda
Tangieng ie muka ka abeh ceukoe

Kapai men jiplueng lam laot raya
Tujuan bungka keunoe Lam Beusoe
Pangkat Opeuse ngon Letnan dua
Urusan tantra dua awak nyoe

Dua jeuem lama kapai beurjalan

Ka troh kapai nyan lam lhok Lam Beusoe
Jilhom siguci uleh juragan

Opeuse Letnan jiteungoh jinoe

Siguci jiplueng lueng ujong nyan
Jirapat yoh nyak bak bineh ka toe
Teuma jitanyong watee troh keunan
Ho uleebalang ureueng po nanggroe

Teuku Cut Abu yue jak hei rijang
Peurintah Letnan bu bagah keunoe
Teungku Cut Abu teuma ka datang
Ubak Letnan geuangkat jaroe

Ubak Cut Abu teuma jipeutrang
Ubena sampan peutren uroe nyoe
Peutren peuraho jak meuhei pawang
Ubak kapai prang cot tantra kamoe

Ka geupeurintah le uleebalang

Ubena pawang abeh ka sampoe
Geulhom peuraho kayoh le pawang
Dalam geulumbang hana geuthee droe

Teubiet kuala padum boh sampan
Jak cok kireman bak kapai beusoe
Tantra Beulanda rame di sinan
Dalam kapai nyan peunoh meupadoe

Peuraho ka troh ubak kapai nyan
Beulanda yoh nyan jibeudoh jinoe
Jicok ngon beude sawak bak badan
Jiseuon yoh nyan keutupong beusoe

Dalam peuraho jitajo rijang

Boh idong panyang sihah-hah sapo
Ka troh u darat peuteungoh yoh nyan
Buet pawang-pawang awak geutanyoe

Di Ujong Maloh ato baresan

Tangieng meurum pan teudong meuranjo
Ubak sidadu Letnan jipeutrang

Bandum beurjalan keudeh u Lam No

Bak rumoh puteh tapreh lon datang

Awas bak jalan Cut Ali Lam No

Seudadu jijak ato baresan

Phon jijak lapan ’oh lheueh nyan nam droe

Awak opeuse seureuta beurjalan
Ngon pangkat Letnan dua awak nyoe
Konteule mate keuji bak pandang
Takue ngon badan hana le saho

Watee jikalon ie mata meugram
Di tuan Letnan masa nyan jimoe
Bangke Konteule seureuta Letnan
Dua awak nyan jiyue peusaho

"Oh lheueh jiboh ubat bak badan
Mubek bauan meunyo lam nanggroe
Ubak siguci jijak ba rijang

Pasoe u dalam dua bangke nyoe

Siguci jiplueng leupah that tajam
Sikeujab datang ka troh Lam Beusoe
Laju jipeuek dalam kapai nyan

Tet meuriam lheueh nyan tujoh go

Bangke jipeuek dalam kapai nyan
Lheueh nyan juragan gisa keumudoe
U Kutaraja jigisa rijang

Jak puwoe barang Ayah Cut Ali sidroe

Jijok peurintah bak uleebalang
Jikheun le Letnan haba lagee nyoe
He Teungku Abu beu na jagaan
Dakpi jan-jan kapai troh keunoe

Tantra lon rame tinggai di peukan

Dak ureueng barang gata soe hiro
Kadang putoh breueh deungon sayuran
Tabantu rijang dang-dang trok droe

Gata bek tacre ngon tuan Letnan

Jak duek u peukan keudeh u Lam No
Kon le ban baroe nanggroe ka jeuet prang
Ka mate Letnan Konteule sidroe

Peue lom dum gata he uleebalang
Hana soe sayang jaga droe

Ulon peurintah he uleebalang

Ayah Cut Ali yoh nyan tajak mita ho

Meunyo tateumee he uleebalang
Gaki ngon tangan taboh lam taloe
Kamoe peuampon hana salahan
Hana hukoman keunoe tapuwoe

Janji han ubah he uleebalang

Lagee lon kheun nyan sampoe ’an dudoe

Ken gata lon bri pangkat nyang manyang
o1 tirek bintang bak bajee dudoe

Ka lheueh jipeugah haba lagee nyan

Di uleebalang bandum geukheun 'o
Jitareh saoh kapai beurjalan

Dalam geulumbang Jjiplueng meubunyoe

Kapaipi jiplueng bangke di dalam
Nyang kawai sinan na sidroe dokto
Mulai beungoh sinan beurjalan

Poh limong siang Uleelheue sampoe

Tantra ka teupreh ateuh jeumbatan
Awai taligram sinoe di Lam No
Inong Konteule ngon inong Letnan
Ka teupreh sinan dua awak nyoe

Di lingka inong tantra irengan
Jipoh-poh badan ka reumok asoe
Teuma di inong meujan-jan pangsan
Ingat keu tuan jicang di Lam No

Bak bhom Uleelheue kapai ka datang
Jitarek alam tanda ka jiwoe

Sinoe di darat timbak u manyang
Jitot meuriampi na tujoh go

Ban jimeusu teurumpet canang

Cit meunan reusam Beulanda pungo
Tantra that rame ateueh jeumbatan
Jigrak-grak tangan jibet jaroe

Keudeh dalam ie saoh jibuang
Jipioh sinan teuma kapai nyoe
Siguci lhee boh teuma jidatang
Ubak kapai nyan laju jipeutoe

Jipeutren bangke laju di dalam
Konteule Letnan jiboh lam peutoe
Laju u darat ubak jeumbatan

Peuck ateueh nyan angkat ngon jaroe

Tantra meulapeh teudong baresan
Jiangkat tangan ateueh bangke nyoe
Hana peue peugah takalon kiam

Aneuk deungon nang sinan meumoe-moe

Keureunda kafe sirante gulam
Jipuwoe yoh nyan Aceh lhee sagoe
Ubak kerkop teumpat kuburan
Konteule Letnan keunan jipasoe

Aneuk peurumoh ie mata meugram
Jak com bangke nyan di lua peutoe
’Oh lheueh jitanom meusu meuriam
Supaya seunang ate sambinoe

Horeumat jibri keu panglima prang
Meunan atoran jameuen saboh roe
Lheueh nyan pang beusa peugah habaran
Bak geuhadapan sinan peudato

Jinoe lon wasiet he panglima prang
Dum pangkat nyang na di sinoe
Jinoe jak bantu laju angkatan

Bek sayang rakan sidroe di Lam No

Tantra Beulanda ka jiba yoh nyan
Lhee boh pasokan tamah u Lam No
Kafe Beulanda 'oh noe habaran
Jinoe meuulang Ayah Cut Ali Daya

Sarah Lam Hawa sideh tingailan
Geupreh-preh rakan teuka syeedara
Teuka Teungku Him teuma siurang

Geujak peungon prang ngon Teungku Muda

Meunasah Weh gampong Teungku nyan
Geujak keunan ngon ate suka

Nan Teungku Datok teuma ’oh Iheueh nyan

Peukakah muprangpi cukop geuba

Meunasah Weh cit teumpat tinggailan
Geukeumeung jak cang kafe Beulanda
Meunasah Rayek sidroe lom datang

Teungku Syik Lidan geumeuhei nama

Keudeh nanggroe Lhong lon sambong kalam
Ka troh lom rakan Cut Ali Muda

Teuka Nyak Asyem geujak bantu prang
Turot rombongan padum droe geuba

Nyak Asyem Blang Me teungoh beurjalan
Di gop nyan kawan na geuba lima

Gop nyan ka sisat lam rimba hitam

Salah tujuan takat bak mata

Limong blah uroe sisat ngon kawan
Teuma ’oh lheueh nyan ka neumeunada
He ya Tuhanku neubantu rijang

Kamoe lam uteuen han meuho donya

Kamoe keumeung jak mumita rakan
Meujak peungon prang Cut Ali Dara
Tuhanku neubri teuma ’oh lheueh nyan
Leumah neupangdang na saboh rupa

Jibeudoh asap leumah u manyang
Lam ate neufam sinoe nanggroe na
Neutren lam rimba seutot asap nyan
Limong droe rakan laju meudo’a

Lheueh nyan deuh gampong karonya Tuhan
Ate ka seunang di dalam dada

Bak gampong Sabeb ka troh ureueng nyan
Kira lon tuan uroe ka ’asa

Laju u gampong tamong u dalam

Lakee makanan ube sikada

Di geusyik gampong tanyong ’oh lheueh nyan
Pane ban datang gata tateuka

Lon kalon tajak cukop angkatan

Siwah geuliwang ngon baripi na

Nyak Asyem Blang Me seuot 'oh lheueh nyan
Kamoe tujuan lam nanggroe gata

Kamoe jak mita sidroe pahlawan
Nama geupeunan Cut Ali Daya
Potam Beunu ayah di gop nyan
Mcunan habaran bak lon troh teuka

Seutot prang sabi kamoe nyoe bannam
Janji saboh jan kamoe ka lheueh ka

Di urecueng Sabib ate goh seunang
Kadang ureueng nyan laen keunira

Teumpat Cut Ali han geujak peutrang
Hana keunalan ureueng ban teuka

Nyak Asyem Blang Me teuma neupeutrang
Bek syok waham keu kamoe teuka

Bak deumi Allah lon kon Pang Tibang
Ureueng Islam seumata-mata

Di ureueng Sabib teuma ’oh lheueh nyan
Jak bak rombongan Sarah Lam Hawa

Ubak Cut Ali jak ba ureueng nyan
Geuba lam malam bek gop peuhaba
Ubak Cut Ali ka troh ureueng nyan
Peutamong rijang dalam asrama

Geumumat jaroe deungon pahlawan

Ayay Cut Ali yoh nyan tema pareksa

Pane ban gata tateuka bannam

Long ngieng lam malam hana tom nyang ka

Nyak Asyem Blang Me teuma neupeutrang
Ubak pahlawan ka neubri haba

Nyoekeu ulon janji saboh jan

Deungon pahlawan sumpah seutia

Ulon Nyak Asyem nama geuhei nan
Teumpat lon tuang Blang Me Lam Kuta
Sideh Nanggroe Lhong kamoe nyoe datang
Kamoe bannam sumpah seutia

Meujak prang sabi seutot pahlawan
Neungieng geuliwang bak jaroe meuba
Ayah Cut Ali teuma tanyong ban
Gata soe nan geumeuhei nama

Ulon Nyak Asyem nama geuhei nan
Teumpat lon tuang Blang Me Lam Kuta
Teuma sidroe treuk nan Teungku Rahman
Di gampong Jantan nama teumpatnya

Teuma nyang keulhee Muahammad Jamal
Gampong Lam Juhang Dayah Keupula

Di gampong Cunin nama Apa Syam
Keulimong Usman gampong Krueng Kala

Di Lhok Patlot nama Cut Asan

Ka leungkap bannam kamoe bri haba
Di kamoe jinoe meutamong lam prang
Ngon ate seunang ho neujak neuba

Lon tren di gampong ka lheueh sumpahan
Lon mate lan prang sajan ngon gata

Ayah Cut Ali teuma ’oh lheueh nyan
Teumpat peutheun prang beudoh jak mita

Bak titi Mango Cut Ali datang
Nyankeu di sinan neupeutheun ngaza
"Oh troh Cut Ali ubak teumpat nyan
Leumah neupandang cong kayee raya

Umpung geumeuto leupah that simban
Cong bak keutapang ateueh rot raya
Umpung geumeuto dua boh sinan
Troh mat ngon tangan ateueh jeumala

Umpung geumeuto na ube talam

Bak ulee jeumbatan dua sipi na

Ayah Cut Ali teuma neukheun ban
Ubak Apa Syam ureueng Lhong teuka

Umpung geumeuto bak gata pulang

Tatarek rijang 'oh troh Beulanda

Umpung saboh treuk Bak Teungku Rahman
Di ganfpong Jantan di Lhong cit teuka

Dua boh umpung keunan geupulang
Teuma Apa Syam beudoh keurija
Geumita awe teuma Apa Syam
Ngon Teungku Rahman sigo bandua

Geupuwoe awe padum boh lingkang
Ubak titi nyan ka troh geugisa

Bak umpung geumeuto awe geusilang
Peugot ukoran ka Iheueh geujangka

Awe geutarek 'oh kafe datang

Nyan buet Apa Syam ngon Teungku Rahman dua
Di ureueng laen teuma ’oh lheueh nyan

Meunoe lom macam geuyue keurija

Geuyue theun suda lam naleueng panyang
Meujigrop keunan tumboh bak dada
Geucui bak nibong ujong geureupang
Lam naleueng panyang geuato suda

Na naleueng payong bak bineh jalan
Naleueng nyan panyang kira 'oh dada
Ayah Cut Ali neuboh atoran

Meunoe ban macam neuyue keurija

Naleueng payong nyan takoh-koh rijang
Tasilang-silang bineh rot raya

Ka geujak koh naleueng bineh nyan

Pioh ’oh lheueh nyan geumeuduek lingka

Watee troh kafe ubak jeumbatan
Gata Apa Syam taloe tahila
Umpung geumeuto teupeuro rijang
Nanti jimakan ureueng Beulanda

Watee teukeujot jigrop lam uteuen
Keudeh lam naleueng nyang meuboh suda
Mupalet gaki kafe di sinan

Tabeudoh tacang geutanyoe di lingka

Teungoh geumuproe awak nyan sinan
Kheun sidroe ureueng meunoe lom haba
Kadang geumeuto tanyoe jimakan

Jikap badan jipeuek bisa

Ayah Cut Ali teuma meukalam
Ubak rakan neupeutroh haba
Tanyoe han saket neubri le Tuhan
Beuthat jimakan bit hana bisa

Na dua blah droe nyang keubai badan
Aneuk seunapang hana geuniet na
Peue lom geumeuto geuniet boh pisang
Hana geupantang geuniet sroe kaya

Ureueng dua blah nyang keubai badan
Ka na putosan meunoe bicara
Ureueng dua blah keumiet jeumbatan
Lam parek jalan geupreh Beulanda

Lam naleuen panyang geueh di sinan
Kalheueh ato plan seugala-gala

Ka lheueh geuato u keue watee prang
Ka beutoi meunan han le meutuka

Ayah Cut Ali peugot kireman
Neukirem yoh nyan akan Beulanda
Meunoe ban hana asoe di dalam
Deungo he rakan jeuet ulon baca

Syahdan adapun wa bakdul kalam
Surat kireman Ayah Cut Ali Daya
Bak titi Mango teumpat lon tuan
Rot jak Lam Asan Sangoe Lam Hawa

Lon peuek surat keu gata Letnan
Teumpat lon tuan gata tateuka
Mubek le tadu laju di peukan
Jak cok bilaan mate lakoe ma

Kon nyoe lakoe mateuh Konteule Calang
Nyang mate lon cang kon nyo ayah gata
Meunyo na beungeh ka teupreh ukam
Nyoepat lon tuan baci tateuka

Meunyo ka tajak bek saboh Letnan
Laen tapeusan di Kutaraja

Beu na lhee reutoh watee tajalan
Bek le go riwang meugisa-gisa

Asai beu ek troe sikin geuliwang
Pajan tadatang tabalah haba
Ubak Welhelmina haba tapeusan
Atra kireman Ayah Cut Ali Daya

Potam Beunu ayah lon tuan
Ureueng geuthee nan seuluruh Daya
’Oh mate ayah bak lon salenan

Cit geuyue lawan ureueng Beulanda

Meunankeu haba dalam kireman

Teurma ’oh lheueh nyan ka neuyue jak ba
Ureueng ba surat Muhammad Jamal
Gampong Lam Juhang Dayah Keupula

Surat geuyue jok keupada Letnan
Beudoh ureueng nyan laju geujak ba
U peukan Lam No ka troh geudatang
Geumita Letnan geuturi hana

Lheueh nyan meurumpok sidroe Seureusan
Lheueh angkat tangan geupeugah haba

Lon jak meurumpok ngon tuan Letnan
Tulong Seureusan seuleuah gata

Ulon teujak ba keupada Letnan

Na peue kireman surat rahsia
Lheueh nyan jijak ba uleh Seureusan
Keupada Letnan nyang pangkat raya

Lheueh nyan meurumpok ngon tuan Letnan
Surat masa nyan geusuet lan ija

Nibak Cut Ali surat jidatang

Ulon surohan Ayah Cut Ali Daya

Jisambot surat teuma le Letnan

Jiba u dalam bak meja bunda

Ube na kafe meusaho keunan

Nyang ladom bintang peuet boh bak dada

Abeh meusaho opeuse Letnan

Limong ploh lapan awak keupala
Lheueh nyan mupakat teuma di dalam
Jingieng surat nyan teuma jibaca

Jikalon haba leupah that reuhang
Meujan-jan masam meujan-jan gula
Utoh Cut Ali peugot keunarang
Haba susonan got that neurika

’Oh ban jikalon haba that reuhang
Kafe masa nyan jipeuek bisa
Jinoe phon beungeh si kafe laknat
Ka jimupakat deungon Letnan sa

Laju mupakat deungon seureusan
Jitanyong pajan tajak Lam Hawa
Cut Ali geupreh jalan Lam Asan
Pakri ban jalan tajaweueb haba

Watee poh peuet tanyoe beurjalan
Peugot surat nyan tabalah teuma
Jipeugot surat jibri balasan

Jiyue preh sinan bak jalan raya

Kamoepi jadeh meujak cok bintang
Pangkat nyang manyang kamoe meuhawa
Meucre di Aceh keunoe meudatang
Seubab that bimbang keu pangkat raya

Peukakah cukop beude meuriam
Kirem seunapang Raja Welhelmina
Hana meutakot keu nyawong hilang
Kamoe masok prang guna biasa

Saja meutuntut bila kumeundan
Seun nyoe meulawan teungku ulama
Seureuta teungku guree lon tuan
Seureuta sajan Cut Ali Muda

Bandua gata di lon that sayang

Dak jeuet tariwang keunoe lam kuta
Got tameudame deungon tamuprang
Di lon that sayang teungku gata

Buet nyang ka lalu Konteule tacang
Dapat amponan han keunong bala
Bak tuan beusa jeuet kamoe peutrang
Mupeuek salam bak maharaja

Bek le lam uteuen dapat sosahan
Minom ngon makan hana teuntee na

Judo ngon aneuk bak na tasayang
Jantong ate tan soe usaha

Dawok lam jimoe uroe ngon malam
Nyang got tariwang teungku tagisa

Puwoe bak abeh seureuta rakan

Nyang ka salahan nyang plueng lam rimba

Supaya gata dapat amponan

Yoh goh lon jalan Sarah Lam Hawa
Meubit han tatren jinoe meunoe ban
Taprehkeu sinan kamoe meuteuka

Bak jeuem poh siblah cot uroe timang
Lon cok putosan uroe Sculasa

'Oh lheueh jituleh haba balasan
Jiteuken yoh nyan seubagoe tanda

Jijok bak upah surat balasan

Jat intat yoh nyan Sarah Lam Hawa
Upah jijak jok surat kireman
Keunirem Letnan akan ulama

Sarah Lam Hawa Jiba surat nyan
Meuteumee sinan teungku ulama
Assalam’alaikom guree lon tuan
Keunoe lon datang suroh Beulanda

Na saboh surat jibri le Letnan
Keupada tuan Ayah Cut Ali Daya
Upah jok surat teuma 'oh Iheueh nyan
Neubuka rijang bak keue panglima

Abeh neubaca surat bak Letnan
Kawan pahlawan teukhem teurtawa
Teuma di upah jilakee riwang

Janji ngon Letnan bagah jigisa

Ayah Cut Ali neukheun preh siat
Tapuwoe surat keu Letnan teuma
Tajok bak jaroe watee tariwang
Bak lon kireman keu tanda mata

Bunoe tapeugah lon tayue riwang
Seureuta rakan yue tren bak gata
Meunyo ka lon jak pantang bak riwang
Lon kon binatang aneuk beulaga

37



Lontren di gampong ka lheueh sumpahan
Lon syahid lam prang lawan Beulanda
Gata deungon lon bek tameuayang

Ka lheueh lon peusan hana troh teuka

Padum boh surat ka lheueh lon layang
Keupada Letnan nyang puteh mata
Lon jak lam uteuen suroh bak Tuhan
Suroh junjongan Nabi mustafa

Kah musoh Nabi beunci bak Tuhan
Kamoe kapadan kayue tren teuma
Hana le kutren keunoe kadatang
Kucring geuliwang ateueh keupala

Ka teutap lon preh gata he Letnan
Jalan Lam Asan wajeb tateuka
Surat jijak ba atra balasan

Jak jok u peukan nibak keupala

Jisambot surat uleh kumeundan
Jikalon sinan bunyoe ban haba
Kutren hana leh kah kulawan
Meunan putosan hana le haba

Lheueh nyan Beulanda jimeurok padan
Jimeuhei Letnan sidadu Jawa

Jiduek meulingka jibuka kalam

Jinoe pakri ban rapat bicara

Meunyo han tajak Ayah Cut Ali taprang
Geutanyoe rakan meuteumee cupa
Jicok ngon bajee jiploh ngon bintang
Padumna sayang geutanyoe teuma

Lagipi meuthee ubak Kapitan

Meunyo hana prang geutanyoe ceulaka
Keunong ngon hukom geupluek pakaian
Malee bak rakan pangkat geubuka

Bahle bah mate nibak maluan

Malee tapandang muka syeedara
Meunyo tamaju hana salahan

Kadang bak kadang meuteumee nama

Meutamah pangkat meuteumee bintang
Meuek talawan teungku ulama

Nibak lon sidroe meunankeuh macam
Bak laen rakan saleh pakri haba

Cuba tapangge laen Seureusan
Kadang na jalan leumah bicara
Taduek geutanyoe peugot rapatan
Pakri nyang reumbang pileh suara

Lheueh nyan jitawok dumna Seureusan
Bak rumoh Letnan meusapat tantra
Teuma jimarit tuan kumeundan
Meunoe lakuan jibuka haba

Meuho gata dumna Seurcusan
Tanyoe jipeusan Ayah Cut Ali Daya
Jiyue meulangkah jalan Lam Asan
Gob nyan preh sinan geukirem haba

Meunankeu haba dalam surat nyan
Uroe Seunayan malam Seulasa
Malam Seulasa tacok putosan
Beurangkat tuan bak jeuem poh dua

Habaran tabri bak teungoh malam

Bak jeuem poh lapan geutanyoe teuka
Bek peugah teupat bacut takian
Atoran muprang na tipee daya

Lheueh putoh pakat minta idinkan
Tantra dum pulang u rumoh tangga
Jieh han teungeut *oh watee malam
Teuingat keu prang kadang binasa

Meunan teupike ladom Seureusan

Na ureueng Padang na ureueng Jawa
Seubab di nanggroe kureueng makanan
Nyang jeuet roh keunan jitamong tantra

Mupakat dua Jawa ngon Padang
Geutanyoe rakan ilah tamita

Watee troh jiba geutanyoe bak prang
Timbak u manyang bek teupeh bangsa

’Oh troh kutika uroe Seunayan
Tambo ngon canang jimeusuara
Tanda beurangkat sidadu bak prang
Tantra ka guyang ate lam dada

Bak jeuem poh tujoh ka troh janji nyan
Tantra pasokan siap seudia

Jiyue meukeumah palajurit yoh nyan
Bak jeuem poh lapan beurangkat tantra

Jiba teurumpet tambo ngon canang
Alat peuek prang seumangat waja
Ubak sidadu peurintah Letnan
Maju beurjalan bandum seumua

Tinggai lam kuta sidroe Seurecusan
Laen nibak nyan hana sidra na
Tantra Beulanda seudang beurjalan
Muwoe karangan Ayah Cut Ali Daya

’0Oh ban troh haba bak tuan Letnan
Geuato kawan bak jalan raya

Bak titi Mango geuato sinan

Nibak jalan geuato suda

Geupeuduek lageuem bak iku kawan
’Oh abeh meutham jimeusu tanda
Ayah Cut Ali neubri habaran

Ubak Apa Syam ka neubri haba

Umpung geumeuto jak raja rijang

Ngon Teungku Rahman beudoh bandua
Geubeudoh laju hana dawaan

Poh tujoh malam bak kira-kira

Karonya Allah nibak malam nyan
Reudokpi hitam ’oh seupot donya
Bak ulee titi Cut Ali sinan

) Nyang laen kawan meusom di lingka

) Tan leumah ureueng ‘et noe ngon ‘et nan
Bak rot beurjalan ek salah sangka
Ngon lampu sente kafe beurjalan
Ubak Apa Syam leumah Beulanda

Tantra Cut Ali eh di bineh jalan
Lingka jeumbatan titi Lam Hawa
Tantra Beulandapi ka troh keunan
Teuntang jeumbatan bak kira-kira

Gadoh neupandang uleh Apa Syam
Ateueh jeumbatan ureueng Beulanda |
Umpung geumeuto geuhila yoh nyan ;
Cit karu meugram ateuk Beulanda

Karu geumeuto jiseudoe Letnan
Ban saboh kawan rioh meutaga
Masa nyan jigrop lam parek jalan
Lam suda pacang sinan teupula

Meucarueh gaki ngon naleueng panyang f
1 Bak buet lam malam soe tu’oh kira
Masa nyan beudoh tantra Islam
Surak ’oh kiam geucang meubura ?

Cit ka na lageuem ureueng Islam |
Yoh goh bicah prang geuduga lheueh ka '
Meunyo geukheun bu seuot boh pisang

Nyang tan seueot nyang geutak bak muka i

Cit meunan kode seubah prang malam
Ureueng Islam geutukri lisa

Tadeungo bab bub jimeusu parang
Tantra Islam do’a geubaca

Lagad jaakum uteuen meuguncang
Muprang malam nyan mubit lagoe na
Ayah Cut Ali masa neumeucang

Boh idong panyang neureulek jungka

"Oh keunong sikin Cut Ali neucang
Aduh masa nyan jikheun Iz Beulanda
Di ureueng Jawa ngon ureueng Padang
Seulamat iman han keunong bala

Yoh masa jijak cit ka tinggalan

Bak iku kawan di jih jijaga

'Oh watee karu jiplueng masa nyan
Hana keunong cang Padang ngon Jawa

Ureueng Beulanda ka abeh neucang
Na peuet ploh lapan meuteumee haba
Yoh masa jijak tujoh ploh lapan
Padum tinggalan kira le gata

Tinggai lhee ploh droe Jawa ngon Padang
Jiwoe u peukan ubak asrama

Awak geutanyoe seulamat iman

Peulara Tuhan sidroe tan cupa

Bulee tan duroh tantra Islam

Ngon tulong Tuhan Wahidul Qaha
Meusu Cut Ali teuma ’oh lheueh nyan
Neumeuhei rakan meusaho teuma

Ayah Cut Ali tanyong masa nyan
Soe na bak badan keunong seunjata
Teuma geuseuot tantra Islam

Ngon tulong Tuhan kamoe tan cupa

Tantra Cut Ali pioh masa nyan

Ka hek dalam prang bunoe bak ngaza
Ayah Cut Ali teuma neutrangkan
Nibak pahlawan ka neubri haba

Geutanyoe jinoe han jeuet le diam
Beudoh beurjalan ho laen teuma
Bandum seutuju lagee geukheun nyan
Beudoh masa nyan laju geubungka

Hingga sampoe troh gampong Cot Dulang
Geupioh sinan Ayah Cut Ali teuma
Dang-dang tho reucoh pioh lhee malam
Ureueng gampong nyan papah usaha

Ureueng gampongpi ka troh keunan
Dalam idangan khanduri geuba

’Oh lheueh pajoh bu Teungku peugah ban
Kamoe he rakan jinoe meubungka

Tantra ngon Teungku laju beurjalan
Hingga sampoe nyan gampong Blang Banda
Nyan geukheun Bitai toe ngon jalan
Teuma di sinan neupeugot kuta

Pageue trieng buloh geuboh lingka nyan
Teumpat peutheun prang 'oh troh Beulanda
Ngon bineh jalan hana that jeuoh

Teungku neupioh neupoh-poh cakra

’0Oh keumah kuta geupeusan musoh
Pageue ka kukoh pacang di lingka
Asap u ateueh apui di baroh
Geutaki musoh ’oh tee jiteuka

Jisangka sinan na ureueng pioh
Jikalon jeuoh asap meubura
Teungku ngon tantra pat laen pioh
Hana that jeuoh ngon bineh kuta

Rakan geuato meusom dalam broh
’Oh teuka musoh bek leumah muka
Panglima bandum akai that utoh
Geutipee musoh ’oh tee jan teuka

Geupeuek surat lheueh nyan keu musoh
Nyoepat geupioh Cut Ali Daya

Seubab lon tuan ka krot-kreuet tuboh
Han le peunajoh ka padum masa

Nyang jeuet lon peusan gata beu ek troh
Taba ruti goh deungon meuntiga

Surat Cut Ali geujak ba ka troh
Teumpat peunioh tuan Letnan Muda

Lheueh geujok surat tan le geupioh
Bak Kuta Buloh lheueh nyan geugisa
Keunoe u Bitai geuyue jak beu troh
Teumpat peunioh Cut Ali Daya

Meunyo han tajak haba tapeutroh

Bek lon jak pioh jak preh gata

Ngon peudeueng on jok lon meung ci sampoh
Hana that jeuoh toe ngon kuta

Teuma di kafe lam ate kiroh

Takalon rioh dum awak nyonya
Jingieng prang Mango hana jiwoe troh
Tinggai keureubuh lakoe ka fana

Keunong geuliwang Cut Ali pajoh

Rab troh limong ploh ureueng Beulanda
Yoh nyan jeuep uroe jimoe han teudoh
Jitakot han troh lakoe meugisa

’Oh Theueh nyan kafe jicok keureubuh
Hingga maju troh ka jijak mita

Di Alue Sunti Cut Ali pioh

Cit geupreh-preh troh ureueng Beulanda

Bak jeuem poh siblah si kafe ka troh
Jisangka musoh na lam kuta

Di lingka kuta si kafe ka troh

Cut Ali lam broh neubeudoh sigra

Deungon geuliwang masa nyan neuboh
Nyang ladom runtoh utak keupala
Keunong bak takue geuliwang pajoh
Ladom pha pitoh nyang ladom muka

Tantra Islam surak ’oh rioh

Prang Kuta Buloh lua biasa

Nibak uroe nyan muprang meugeucoh
Beude that tanggoh jimeusuara

Rakyat lam gampong ka teubiet reuoh
Aneuk beude troh gampong Meunara
Leupah le mate si kafe bioh

Lageuem ka jiboh mundo seumua

Hana jeuet karot surot u Baroh
Beulanda ka troh gampong Meunara
Seungap su beude hana le kiroh

Ka geumupioh bandua tantra

Teungku pareksa tantra dalam broh
Bandum geupioh yup bak drien raya
Ayah Cut Ali neumeuhei sunggoh
Wahe rakan beh beudoh seumua

Soe na lam kawan bahgia tuboh
Cut puteh leusoh jipreh-preh gata
Rakan jiseuot haba jipeutroh
Wahe Teungku beh sidroe bahgia

Nama Nyak Musa bahgia tuboh

Uroe nyoe ka troh janji Rabbana
Beudoh tajak cok bek le tapioh
Tapuwoe beu troh bak ureueng banda

Nyak Musa jinoe lam kubu neuboh
Peutren u baroh uroe ka ’asa
Ureueng Beulanda mate dua ploh
Jingieng hana troh ’oh troh Meunara

Yoh nyan u Lam No haba jipeutroh
Beu na lhee reutoh tatamah tantra
Tantra ka mate sideh dalam broh
Bak Kuta Buloh buet Teungku Muda

Yoh nyan jikiren tantra sireutoh
Meunan teuka troh keunan ka jiba
Kafe beurangkat bak Kuta Buloh
Bangke dalam broh ka jijak mita

Jipeh ngon tambo teurumpet kiroh
Supaya jeuoh Cut Ali Daya

’Oh ban troh jijak bak Kuta Buloh
Jingieng dalam broh meukulek tantra

Nyang ladom jaroe takue ka putoh

'Oh lheueh nyan jiboh pasoe lam raga
Lheueh nyan u Lam No jipuwoe ka troh
Jiato jiboh bak leuen asrama

Peurintah Letnan ’oh lheueh nyan jiboh
Jiyue ba beu troh teumpat biasa

U kuburan keudeh pubaroh

Yue seubee beu troh han jeuet le lama

'Oh nan sikeujap haba Beulanda

Keu Teungku Muda haba meuriwang
"Oh watee lheueh prang padan syeedara
U gampong Unga jinoe beurjalan

Seureuta rakan ngon Teungku Muda

Cut Ali Daya pangulee kawan
Jalan Alue Meuh Cut Ali bungka
Meunurot haba cot uroe timang

U Kareuen Ateueh hingga sampoe ka
Geujak bri haba bak Teungka Rahman
Ayah Cut Ali geuyue jak gata

Ngon Teungku Muda geupreh bineh blang

Deungon Geusyik Ni geukheun bandua
Geujak le sigra ngon Teungku Rahman
Ulee gampong laju geuteuka

'Oh leumah muka geuangkat tangan

Geumubri saleuem ngon Teungku Muda
Geupeugah haba dalam suai prang

Ubak Geusyik Ni ka geubri haba
Deungon bandua ngon Teungku Rahman

Ulon lon tamong lam nanggroe gata
Lon pioh teuma keudeh Krueng Asan
Meujeuet tatupeue bandua gata

Troh Beulanda teutap lon lawan

Kamoe nyoe jinoe lam nanggroe gata
Papah usaha gata peutimang

Bek tatakot dak troh Beulanda
Kamoe di lua adak bicah prang

Abeh Cut Ali neupeugah haba
Sipatah dua ngon Teungku Rahman
Lheueh nyan Geusyik Nipi ka geugisa
Geujak bri haba u gampong yoh nyan

Geuyue taguen bu sigra-sigra
Keupada tantra ureueng Islam

Ayah Cut Ali geukheun ka teuka
Bandum geumbira inong ngon agam

Inong ngon agam bandum geumbira
’Oh geuthee haba Cut Ali datang
Geusie ngon manok ube-be raya
Seugala-gala bada boh pisang

Seugala kuweh halua puta

Han ek takira leupah le macam
Di Upah Rayek Kuala Unga
Tamong anggota tantra Islam

Han le geupike ate keu donya

Ngon ate suka geutamong lam prang
Cut Ali pioh siuroe dua

Kuala Unga Pante Krueng Asan

Hana jitupeue Kuala Unga

Cut Ali Daya geupioh sinan
Hingga padum trep lama bak lama
Rab toe puasa buleuen Ramadan

Na siploh uroe di Kuala Unga
Geukirem haba keu tuan Letnan
Ayah Cut Ali surat neurika

Keu si puteh mata kirem habaran

Alhamdu lillah pujoe Rabbana
Cut Ali Daya tren tanda tangan
Keureutah puteh lon tulen haba
Keudroe tabaca asoe di dalam

Tangieng bak abeh tuleh haba
Haluh ngon gasa lon tukripi han
Dari Cut Ali surat nyoe teuka
Kuala Unga Pante Krueng Asan

Rincong meupucok tampok suasa
Keuneubak bapa di ulon tuan

Cit geuyue lawan ureueng Beulanda
Musoh pusaka Rasul Jjunjongan

Meunyo na cubeueh baci tateuka
Cut Ali Dayapi aneuk agam

"Oh leungka surat leugat geuyue ba
U Lam No sigra ubak Seureusan

Nyang intat surat leugat geujak ba

Ubak Beulanda boh idong panyang

Ka geujok surat uleh ureueng ba

Ngon pantah sigra lheueh nyan geuriwang

Teuma ’oh lheueh nyan surat jibaca
Jikalon haba pucat ngon ruman
Seubab neumarit leupah that bisa
Lheueh nyan Beulanda jimeurok padan

Ka jipeurintah ngon pantah sigra
Ube na tantra nyang na di sinan
Singoh ban beungoh bandumna gata
Siap seudia deungon pakaian

Sawak ngon beude cok tupi waja
U Kuala Unga bandum beurjalan
Teutap ka jijak ureueng Beulanda
Jiato tantra lhee boh pasukan

Ka troh Lam Beusoe ureueng Beulanda
Meunurot haba bak jeuem poh lapan
Ka jijak laju jipioh hana

Kuala Unga ka troh kafe nyan

U Kareuem Ateueh laju jiteuka

Jipioh teuma bak teumpat seumbahyang
U cong meunasah jiek Beulanda

Nyang pangkat raya keudeh u manyang

Jitaguen ngon bu uroe ka jula

Cit ka Iheueh jiba rukon makanan
Cukop jiba nreueh scugala-gala
Sirante dua urcueng nyang gulam

Sinankeu teutap ureueng Beulanda

Lon puwoe haba keu urcueng Islam

Na sidroe ureueng Kuala Unga
Geuplueng meubura u Pante Krueng Asan




o ———

Ubak Cut Ali geujak bri haba
Geukheun Beulanda ka troh Jidatang
Ayah Cut Ali teuma pareksa

Rame jiteuka tangieng di sinan

Padum reutoh droe bak kira-kira
Nyang deuh ngon mata gata tapandang
Sireutoh limong ploh bak kira-kira
Lheueh nyan jigisa nyang ba haba nyan

Ayah Cut Ali lon puwoe haba
Neuhei panglima seureuta rakan
Geutanyoe tajak ubak Beulanda
Bek troh jiteuka keunoe jidatang

’Oh ’asa uroe kheun Teungku Muda
Bak ureueng Unga geubri habaran
Tatulong kalon ureueng Beulanda
Gata tajaga euntreuk oh malam

Tangieng pat jieh kafe nyang raya
Kamoe meuteuka meupreh bineh blang
'Oh watee seupot ureueng Beulanda
Seurungkeng jibapi ka Jipasang

Jitet ngon lampu peuet sagoe lingka
Meunasah Unga lagee peurasan
Ureueng surohan Cut Ali Daya

Ka lheueh geujaga lampu jipasang

Ubak Cut Ali geujak bri haba
Geukheun Beulanda jieh di manyang
Kafe nyang rayek cong dayah Unga
Sidadu tantra jich miyup nyan

Abeh jipeugah seugala haba

Cut Ali teuma tanyong pakri ban
Lheueh nyan neumeuhei sidroe panglima
Jinoe bak gata pakri na jalan

Tacuba jaweueh jinoe le gata

Kafe di Unga malam nyoe taprang

Lheueh nyan geujaweueb teungku panglima
Geuseuot teuma bak lon meunoe ban

Koh reunong buloh jinoe tamita

Na leumah cara nibak lon tuan

Lheueh geukoh reunong cawiek geumita
Geuikat teuma nibak ujong nyan

Peuet krak reunong ka lheueh geumita

Ka geuseudia cawiek nyan sajan

Panglima Ali saboh krak geumat

Gop nyan ahli that meunyo bak buet prang

Reunong nyan dua di Pang Beurahim
Nyang siblah ladieng neureugam cekyang
Reunong nyang keulhee Panglima Usuh
Gob nyanpi cubeueh ngon keubai badan

Panglima Insya reunong nyang keupeuet
Utoh bandum jeuet suai jak malam
Reunong bak jaroe ureueng nyan banpeuet
Sikin panyang cut geulhat bak badan

Ka geujak laju di dalam seupot

Gaki geubeuot deungon peurlahan
Hana jeuoh le deungon meunasah
Lampu ka leumah peuet sagoe timang

Teuma geumeueh bandum kafilah
Sikin bak babah geukap masa nyan
’Oh rab ngon pageue bineh meunasah
Panglima beudoh bandum ’oh simban

Geucawiek lampu laju ngon pantah
Seurungkeng leupah teupeuro voh nyan
Geutajo bandum u yup meunasah
Subhanallah masa nyan meucang

Geutak bak takue kafe bedeu’ah
Takalon reubah meutimphan-timphan
Jimeung cok beude jaroe ka patah
Hana deuh leumah dalam seupot klam

Ladom ka jimoe jimeuhei ayah
Adoh di babah suara kiam

Ambon Meunado sangat that juah
Jimeucang pantah ngon sabe rakan

Hana le meuho bak buet lam sosah
Jimeutop reubah ngon sabe kawan

Di Ureueng Jawa sulet sileupah

Di jih dong siblah bineh krueng yoh nyan

Di Letnan dua keunong bak babah
Jiteubiet darah ban saboh badan
Masa nyan jigrop di cong meunasah
Ngon bagah-bagah beude jipasang

Keunong Nyah Rayek bak jaroe siblah
Uroe ka beukah cuaca ka trang
Tantra Islam geuriwang pantah
Geusurot bagah keudeh Krueng Asan

Abeh meusapat bandum kafilah

Cut Ali bagah tanyong pakri ban
Soe nyang na teupeh rakan meutuah
Geuseuot pantah sidroe lam kawan

Di Upah rayek geuseuot bagah
Teungku meutuah lon teupeh beuklam
Teupeh bak jaroe paloe ka siblah
Meunan neupeugah ubak pahlawan

Teungku boh ubat laju ngon pantah

Ka lheueh lon keubah minyeuk keumunyan
- Ayah Cut Ali hana neuminah

Sinan neupioh Pate Krueng Asan

Keu ureueng kafe lon puwoe kisah
Meungamok sudah ‘oh watee lheueh prang
Kafe nyan mate sinan jikeubah

Ngon bagah-bagah masok kuburan

Kafe nyang, teupeh jipuwoe bagah
Jigumpoi pantah bak ujong Reuban
Keunan meusaho Sidadu pantah

L heueh nyan jipeugah keudeh u Calang

Jiputa kawat keudeh u Calang

Ubak Kapitan ka jibri haba

Laju jipeugah bandum habaran

Di kamoe beuklam meuteumee bahya

Tantra Muslimin kamoe jijak cang

Bak teumpat makam wilayah Unga

Di Kareuem Ateueh nama teumpat nyan
Ka poh lhee malam awak nyan teuka

Yoh masa jijak reunong jigulam
Lampu teupasang jicet u lua

’Oh sret u baroh lampu ka padam
Han deuh tapandang muka syeedara

Tantra Cut Ali tamong u dalam

Sidadu meucang lam seupot buta

Han jeuet le peulheueh beude seunapang
Keunong bak rakan nyang dong di lua

Tantra le teupeh luka bak badan
Jinoe pakri ban undang bak gata
Teuma jijaweueh uleh Kapitan

Kajok habaran bak Teuku Muda

Bak Teungku Abu tapeugah salam
Suroh Kapitan geuyue peuhaba
Lakee peuraho seureuta pawang
Beursama rakan lagee biasa

Sidadu teupeh taba u Calang
Meunan lakuan ka jibri haba
Letnan jipangge dum uleebalang
Jipeugah salam bak tuan beusa

Lom peurintah nibak Kapitan
Meunankeu macam jiato haba
Teuku Lam Beusoe sare troh keunan
Geuangkat tangan ateueh keupala

Jipeugah laju saboh habaran
Narit Kapitan geuyue bak gata
’Oh ban geudeungo narit Kapitan
Po uleebalang teumakot raya

Lheueh nyan geumeuhei ube na pawang
Peuraho sampan peutren seumua

Jak intat tantra keudeh u Calang

Nyang teupeh bak prang Kuala Unga

Saboh ngon dayong bandum ba sajan
Tabloe makanan peue-peue nyang hana
Jicok beulanja jiangkat tangan

Peuraho yoh nyan teubiet kuala

Layeue jitarek angenpi reumbang
Laju u Calang peuraho bungka
Letnanpi jiwoe tantra dum sajan
Keudeh jiriwang u Lam No jiba

Yoh masa jijak lhee droe kumeundan
Sidadu sajan tujoh ploh dua

’Oh watee jiwoe ka kureueng rakan
Jiba u Calang dua ploh dua

Kafe nyang mate tanom bak jalan
Di baroh peukan bak keude Unga
Ka troh lam kuta Letnan ka jiwoe
Jiputa taloe u Kutaraja

Keurani kawat teuma tanyong soe
Jiseuot kamoe Letnan di Daya

Peue na tahajat taputa taloe

Peugah bak kamoe peue-peue nyang hawa

Kumeundan peugah kasambong taloe
Bak rumoh meuntroe Kolonel tantra
Tuan Kolonel tanyong nama soe
Jiseuot keudroe lon Letnan Daya

’Oh lheueh horeumat deungon basa droe
Jitanyong jinoe peue tameuhaba

Letnan peugah le haba prang baroe
Tantra geutanyoe banyak binasa

Nyang ka u Calang dua ploh lhee droe
Teupeh bak jaroe ladom bak muka
Tantra nyang mate na dua blah droe
Hana lon puwoe tinggai di Unga

Teuka Cut Ali jijak prang kamoe
Tantra sinaroe gagah peurkasa
Lampu seurungkeng jicet ngon taloe
Si aneuk bisoe tungang lagoena

Lon tuan timbak hana lut asoe
Nyankeu jeuet kamoe lupot bicara
Teuma jitamong tantra bak kamoe
Meungamok dudoe ngon tantra Unga

Tantra Cut Ali juah han bagoe
Jimat bak jaroe geuliwang raya
Sigo-go keunong putoh dua droe
Aneuk bisoe leupah guranta

Aneuk beude meuh teuma lon pasoe
Lon timbak keudroe kon buet tantra
Keunong bak badan panglima sidroe
Hana lut asoe keubai lagoena

55




Letnan peugah bandum hareutoe
Tahe po meuntroe bak deungo calitra
Teuma jijaweueb deungon basa droe
Jitanyong jinoe peue napsu gata

Letnan bri jaweweb keupada meuntroe
Pikeran kamoe tatamah tantra

Tantra di Aceh takirem keunoe
Ambon sinaroe bek jampu Jawa

"Oh Iheueh mupakat Letnan ngon meuntroe
Dalam minggu nyoe beu troh u Daya
Makmeugang katrok puasa ka toe

Ureueng lam nanggroe banyak keulua

Ikot Cut Ali jiprang geutanyoe

Meunan meubunyoe seupion gata
Nyankeu jeuet meunan lon tuan peugah
Nak rijang keumah buet nyoe seudia

Di lon bak gata abeh peuneugah
Beuna ngon salah keudroe takira
Kolonel deungo Letnan peugah
Ate gundah kafe Beulanda

Buet nyoe ka meuthee ubak Welhelminah
Nyang mat peurintah nanggroe Beulanda
Meunyo han talo Cut Ali gagah
Geutanyoe sosah seulama-lama

Pangkat ka jatoh nama ka patah

Hana le tuah Raja Beulanda

Bek jeuet keu malee Raja Welhelminah
Tantra geutamah uleh panglima

Hana lon takot mate meudarah
Pangkat geutamah gajipi raya
Meunakeu narit Letnan seumeugah
Meuntroe ka teuhah ate lam dada

Tantra u Lam No lon kirem bagah
Keudeh kapreh kah u mieng kuala
Keudeh Uleelheue tantra dum jikrah
Kapai men bagahpi ka troh teuka

Jirapat bak bhom ngon bagah-bagah
Tantra that juah 'oh tangieng rupa
Narit ka abeh peurintah sudah
Letnan cok langkah keunoe u Daya

Laju lam kapai bandum kafilah
Peuluit bagah jimeusuara

Ka jibet saoh kapai beurjalan
Ateueh Kandang kira poh dua

Troh u Cot Maloh teuntang Ujong Reuban
Beureugu yoh nyan jimeusuara

Teungku Cut Abupi ka troh keunan
Geumeuhei pawang nyang ka biasa

Teungku Syik Idi peuraho siam

Di Pawang Asan siguci jawa

Di Pawang Mae neupawang keudroe
Rakan tujoh droe di gop nyan geuba

Ka troh u kapai ngon sigra bagah
Geutakot salah bak Letnan Daya
Jitren sidadu kapai men mirah
Leupah that gagah ’oh tangieng rupa

Troh Ujong Maloh jipioh bagah

Bak leuen meunasah jipeugah haba
Letnan hei geusyik ngon bagah-bagah
Na peue lon peugah haba bak gata

Tantra di Aceh kukirem tamah
Dua kafilah saboh panglima
Sidadu jiwoe u Lam No bagah
Jipeudong kimah han lot asrama




Teutap di sinan si laknat Allah
Muwoe kisah u Kuala Unga

Masa lon peuduek na ulon peugah
"Oh abeh kisah meuulang teuma

Syahdan adapun wa bakdul kalam
Jinoe meuriwang keu haba Teungku
Ayah Cut Ali neumeurok padan
Seureuta rakan pahlawan satu

Ayah Cut Ali nibak simalam
Neubri ilham uleh Tuhanku
Neuyue beurangkat keudeh u Kandang
Lumpoe nyan datang keupada Teungku

Lheueh nyan neumehei tantra Islam
Ube na rakan ka neupeutupeue
Geutanyoe bek le sinoe di Krueng Asan
Tajak u Kandang keudeh bak kubu

Geutanyoe jinoe keudeh tamuprang

Nyang po teumpat nyan ureueng meusyeuhu
Na lon lumpoe yoh baroe malam

Suroh bak Tuhan ulon nyoe neuyue

Teukeudi mate geutanyoe sinan
Keudeh u Kandang bak kubu teungku
Meunan Cut Ali haba neupeutrang
Teuma rakan bandum seutuju

Geumeung beurangkat keudeh u Kandang
"Oh watee malam bek na gop tupeue
Neumeuhei geusyik teungku gampong nyan
Teuma neutrangkan haba sigeutu

Meunoe lon peugah he Teungku Rahman
Akan lon tuan na neubri dumpeue

Na neubri keu lon rukon makanan
Reumok lam idang seugala ngon bu

Lon lakee idin bandum atra nyan
He Teungku Rahman harap meuribu
Ka padum lawet droeneu peutimang
Sinoe lon tuan na lhee go Minggu

Geusyik Cut Apa ngon Teungku Rahman
Meunoe geupeutrang keupada Teungku
Neupreh sikeujap lon tuan riwang

Uroe ka siang ulon jak jok bu

Geusyik Cut Apa ngon Teungku Rahman
U gampong yoh nyan neujak peutupeue
Di ureueng inong ie mata meugram
Leupah geusayang keupada Teungku

Adak jeuet bek cre sabe beu sajan

Inong ngon agam cit bandum seuu
Geusyik Cut Apa neucok makanan
Dalam geuranjang neupasoe laju

Cukop seugala rukon makanan
Peunajoh timphan na kuweh bolu
Keudeh geujak ba Pante Krueng Asan
Uroe rab malam poh limong taeu

’Oh ban troh geuba Pante Krueng Asan
Neusambot rijang teuma le Teungku
Geupajoh ngon bu laju masa nyan

Mugreb seumbahyang "oh watee lheueh bu

’Oh lheueh Cut Ali teuma seumbahyang
Ubak pahlawan teuma neubri su
Geutanyoe jinoe jadeh beurjalan
Keudeh u Kandang bandum tapeukeue

Seuot Pang Usuh Pang Ali sajan
Meunyo ka meunan kamoe jak ukeue
Panglima Usuh nyang ulee kawan
Laen nibak nyan ikot meuru-ru

Geucok kutika malam Seunayan
Ka neubeurjalan ngon jinoe laju
Ka troh u Tasek Poh lapan malam
Geujak rijang bek na gop tupeue

Tantra Cut Ali leupah that garang

Poh siploh malam ka troh u Gle U

"Oh troh Lam Beusoe siat neumeutham
Dang troh pawang peuraho laju

Peurahopi troh Teungku neuek keunan
Ureueng jak cok nyan han jeuet peutupeue
Nibak Beulanda keunong hukoman
Teungku jeumeurang ka leupah laju

Rot u Maloh Teungku beurjalan
Keudeh u Kandang laju neupeukeue
Ka troh u gle poh dua malam

Nibak masa nyan tambo jimeusu

Geupajoh sawo bandum di sinan
Cit ka troh datang ureueng intat bu
Yoh gohlom geujak awai lapuran
Awai utosan dilee jak ukeue

"Oh watee lheueh bu rukon makanan
Kaliwat malam sareuek jimeusu

Ka beungoh uroe cuaca ka trang

Cut Ali yoh nyan beurangkat laju

Hingga sampoe troh keudeh u Kandang
Cut Ali sinan neupioh laju

Kuala Daya ka troh habaran

Ka na di Kandang dum tantra Teungku

Di ureueng gampong inong ngon agam
Ate ka seunang jinoe beursatu

Peugot peunajoh rukon makanan

Jak jok masa nyan keupada Teungku

Buka puasa euntreuk oh malam
Jaga peutinang seugala dumpeue
Ureueng lam kuta yakin hana ban
Rukon makanan teuga geubantu

Seubab lam buet got geuyue le Tuhan
Dalehpt buet prang neuyue le Rasui
Cut Ali pioh ka na lhee malam
Teuma ’oh lheueh nyan lon peugah buhu

Neupeugot surat teuma di sinan
Keupada Letnan Seureusan satu
Keureutah puteh daweuet nyang hitam
Ulon keumarang nyoepat bak kubu

Geukheun Cut Ali nama lon tuan
Sinoe di Kandang bak kubu teungku
Meujeuet tatupat tinggai lon tuan
Jan mangat badan keunoe tapeukeue

Kamoe preh teuka gata he Letnan

Bek le di peukan keunoe talingkeue
Keupeue cit beude deungon seunapang
Keupeue roh agam manok meuiku

Nyoepat Cut Ali nyang sabe lawan
Peue han tadatang jak cok teumon bu
Keupada Letnan surat nyoe lon boh
Lon yue ba beu troh ubak sidadu

Lon yue ba surat bak gata beu troh
Awak lon suroh bek tapeulingkeue
Meunan atoran jameun raja boh

Ureueng peusuroh han geujok karu

Han jeuet tatheun atoran geuboh
Meunan haba troh bak teuku-teuku
Meunyo dalam prang undang tasampoh
Beu hanco tuboh han jeuet kheun sapeue



Undang-undang prang takaji beu troh
Meuhad tatu ’oh seugala jeuet peue
Keunoe kajak kah he tuan Letnan
Deungon geuliwang lon meuci sueue

Han tajak keunoe kamoe jak keunan
Jeuet lon bri bintang pangkat bak takue
Hana lon takot keu beude panyang
Aneuk seunapang lon niet teumon bu

Deungon kuasa Khalikur Rahman
Aneuk meuriam lon niet boh labu
Meunankeu haba dalam surat nyan
Ubak pahlawan neujok le Teungku

Ubak Pang Usuh neuyue ba rijang
Ubak Seureusan keupala reugu
Hingga Pang Usuh ka trohneu keunan
Surat kireman neujok le laju

Lheueh geujok surat ubak kumeundan
Pang Usuh yoh nyan geuwoe bak Teungku
Lheueh sambot surat tuan kumeundan
Keudeh u dalam jijak ba laju

Jimeuhei tantra pangkat Seureusan
Jimeuhei keunan awak sidadu
Lheueh nyan jibuka surat kireman
Narit di sinan miseue ie madu

Abeh jibaca ujong ngon uram
Awak Seureusan meukulek takue
Bunoe lon peugah buhu mate u
Hana sep buhu meugisa bak a

Letnan Seureusan jimeuhei laju

Keunan bak bangku meusapeng ngon meja
Lon meuhei gata keunoe u leupu

Surat bak Teungku singke that haba

Cuba kalon ngon sigra laju

Habaran Teungku sangat that bisa
Abeh jibaca lam ate karu

Ka jingieng laku buettan nyangka-ka

Teuma jitanyong di Letnan satu
Pakri ban laku mufom bak gata
Meunurot lon fam surat ulon eu
Singoh tamaju keunong kutika

Mufom bak kamoe bek ragu-ragu
Surat keu Teungku tabalah teuma
Letnan leumoi sapi ka seutuju
Surat keu teungku jikirem lanja

’0Oh ban Theueh rapat Letnan cok buku
Jituleh laju ngon mata pena

Surat Cut Ali kamoe ka meueu

Ka mufom dumpeue seugala haba

Cut Ali peusan kamoe bak laju

Keunan bak Teungku u Kuala Daya
Lon lakee tanggoh meusigo Minggu
’0Oh watee geuyue kamoe meuteuka

Mupreh peurintah keupala reugu
Pajan, nyang geuyue kamoe seumporna
Kamoe jak keunan daerah kubu

Bak teumpat teungku khadam eelia

Taduek bak teutap bek karu-karu
Nyang hajat Teungku kamoe seumporna
Di kamoe jinoe meuturot payu

Beuthat bak Teungku peudeh that haba

Adat jeuet jinoe meulakee bantu
Kamoe ngon Teungku bek le jeuet dawa
Meuhan meudawa got that seutuju
Teungku han karu rakyat han fana

Pikeran kamoe bek le keuliru

Harap keu Teungku seureuta tantra
Neuwoe u gampong ngon jinoe laju
Bek neutheun napsu badanneu muda

Sayang that judo aneuk keuliru
Jikalon laku ayahjih hana
Dalam puasa atejih karu
Beulanja dapu hana soe kira

Teungku tajak woe ngon jinoe laju
Bek hana mupeue salahan gata

Bek Teungku takot han Jipeulaku
Kamoe theun takue keudeh bak raja

Nyawong di kamoe bulee di Teungku
Lon jak meungadu bak tuan beusa
Meusyen that ate kamoe keu Teungku
Adak na paku hana meuguna

"Oh mate rakyat nanggroe keuliru

Ho lon ba paku syeedara hana

Ate lon that weueh keupada Teungku
Bek jeuet mumadu geutanyoe dua

Narit bak kamoe peuingat laju
Saleh bak Teungku hana mulia
Ingatan kamoe meunankeuh laju
Ingatan Teungku saleh kri haba

Di lon han galak keu bintang paku
Asai bek karu rakyat lam donya
Meumusoh rakyat hana peureulu
Keupeue na paku nanggroe lam goga

Bak lon ka abeh wasiet keu Teungku
Lon turot payu asai bek cidra
Saleuem horeumat bak Letnan satu
Hadapan Teungku Nyak Ali Muda

Sajan panglima deungon sidadu
Kamoe meungaku tidak meungapa
Lon lakee meu’ah buettan nyang lalu
Geutanyoe Teungku bek le meudawa

Suratpi siap jilipat laju

Teken di buku seubagoe tanda
Meuhei le upah jak intat laju
Keupada Teungku Kuala Daya

Leupah utosan jak intat surat

Laen riwayat seunambong haba
Letnan leumoi sa buka riwayat
Jipeuduek pakat suku Beulanda

Jinoe geutanyoe rasa meukarat

Pakri taingat jalan bicara

Di Teungku Mahmud leupah geukarat
Geupreh bak teumpat kubu eelia

Meunyo han tajak ka teudong adat
Malee bak rakyat geuthee le raja
Jinoe tapeugah narit nyang teupat
Takirem surat u Kutaraja

Ubak Kolonel taputa kawat
Jinoe beu ceupat yue kiren tantra
Talakee bantu tantra nyang kuat
Bek that meukarat watee tangaza

Bandum seutuju ban Letnan pakat
Hana meusapat nyang peuna dawa
Letnan leumoi sa jipatu kawat
Minta meuhadap Kapitan tantra

Jibuka haba ngon cara teupat
Jikheun na hajat kamoe meuhaba
Kamoe di Lam No sukaran that-that
Jikirem surat Nyak Ali Daya




Jiyue jak kamoe keudeh bak teumpat
Nyankeu jeuet kawat keunoe lon puta
Meunyo hana troh tantra tambahan
Di kamoepi han meujak lam ngaza

Maka jijaweueb uleh Kapitan
Kapreh lon tanyong ubak Panglima
Kapitan kirem ubak taligram
Ukeue hadapan Kolonel tantra

Nyang phon jiseubot taklem horeumat
Heundak meuhadap bacut na haba
Letnan di Lam No jatoh meularat
Kareuna seubab lam haro-hara

Tantra Cut Ali meugah rame that
Nyankeu jeuet seubab teunamah beu na
Bila kutamah tantra u Lam No

Pakri ban jinoe lon jaweueb haba

Seuot Panglima jijaweueb meunoe
Katimang keudroe meudum mumada
Tantra di Aceh lon kirem jinoe

Ban lheueh meurunoe tamat sikula

Nyang pangkat letnan lon bri mupeuet droe
Nyang ragoe-ragoe bak mat seunjata
Pangkat seureusanpi na mupeuet droe

Laen sinaroe sidadu Jawa

Cuba tatimang mumada dumnoe

Meunyo han sampoe taingat teuma

Na ban tayue jak tapeugah dudoe

Mangat lon bunyoe bak jeuep-jeuep tantra

Lon bri peurintah bak sagoe-sagoe
Toh sri uroe lon yue seureunta
Peukakah cukop bandumna bak droe
Beude lam jaroe keumurahpi na

Teuma jijaweueb Kapitan bunoe
Dalam buleuen nyoe bek le trep lama
Tantra Cut Ali jipreh geutanyoe
Nyankeu jeuet jinoe bu bagah sigra

Bak tanggai dua dalam buleuen nyoe
Bak rijang sampoe u Lam No Daya
Tantra jikirem jinoe u Lam No
Abeh jipakoe ngon tupi waja

Jiputa kawat leugat u Lam No

Yue preh Lam Beusoe babah kuala

Deungon seulamat do’a bak kamoe

Bak rijang sampoe buet nyoe seudia

Lhee blah puasa nyang reumbang sunyoe
Kafe sinaroe jifam kutika

Kafe di Acehpi ka troh keunoe

Ka troh u Lam No bandum jiteuka

Lheueh nyan mupike tantra di Lam No
Bak roh cot uroe buet nyoe tapuga
Meunyo meusalah watee han reumbang
Teuntee talo prang tiwah bak ngaza

Letnan jipateh wasiet Kapitan
Nibak uroe nyan han jipeuteuka.
Bak malam Rabu peugot rapatan
Banpeuet droe letnan sapeue bicara

Kafe ka jijak jinoe u Kandang
Gampong deungon blang jisiseue tantra
Ladom rot toe kafe beurjalan

Ladom rot peukan keude kuala

Nyang jak rot gampong jijaga sampan
Nyang rot Keulawang u pasi Daya
Cukop jiato nibak malam nyan
Nyang jaga sampan sidadu Jawa




Troh poh sikureueng beudoh beurjalan
Keudeh tujuan Kuala Daya

Watee poh siblah beu trohteu keunan
Gaki gle Kandang bandum seumua

Bak beungoh Rabu muwoe habaran
Keudeh u Kandang Cut Ali Daya
Surat Beulanda jikirem keunan
Asoe di dalam ka lheueh jirika

Surat nyoe teuka Beulanda Letnan
Tapreh lon tuan jak saweue gata

Jijok bak upah surat kireman

Keudeh gle Kandang keu Teungku Muda

’Oh ban troh surat Teungku neupandang
Neubuka rijang di keue panglima

Surat neubaca suara nyang trang

Di keue hadapan dumna panglima

"Oh ban geudeungo habaran meunan
Bandum ureueng nyan sangat geumbira
Ka troh ban napsu neubri le Tuhan
Geutanyoe rakan jinoe tangaza

Taato tantra peuet boh pasokan
Bak bineh jalan lagee biasa

Rot Pasi Baloh nyan bek lupakan
Saboh pasokan sidroe panglima

Teuma nyang dua si rot bak mamplan
Sinanpi tuan sidroe panglima

Ateueh kuala saboh pasokan

Nyang preh di sinan Panglima Insya

Nyang preh di ateueh lingka kuburan
Kamoe nyoe lapan nyang tuha-tuha
"Oh lheueh peurintah geubri atoran
Wasiet peuneusan ubak panglima

Bandum geutanyoe tameutop badan
Bek deuh jipandang uleh Beulanda
Geucok on kayee geusalop badan
Geudong masa nyan bineh rot kaya

Abeh neuato seugala peusan

Yoh nyan pahlawan do’a neubaca
Teungku Syeh Mahmud neukalon bintang
Neubuka rijang surat kutika

Pakri ban mufom leumah di sinan
Salehpi meunang kadangpi cidra
Neulakee bantu laju bak Tuhan
Nabi peutimang Tuhan peulara

Qul jaa l-hagqu seuuem bak badan

Laqad jaakum yoh nyan han reuda

Abeh neuwasiet bandum bak rakan
Teumpat peutheun prang beudoh jak ngaza

Taboh keu tanda beude di Kandang
’Oh ka meukeutam beudoh seumua
Tameunyeureubu watee toe keunan
Bek jeuet seunapang jim€usuara

Maseng-maseng jaga peurtahan
’Oh musoh datang maju keu muka
Nibak uroe nyoe tasurot-pantang
Musoh talawan beu abeh teuga

Kafepi ka troh jihadap keunan
Jikeupong yoh nyan kubu eelia
Gohlom troh jiek bak kubu Kandang
Awai seunapang jimeusuara

Ka lheueh geupeuduek urot geureuntang
Jitarek yoh nyan le ureueng jaga
Nyankeu jeuet beude awai that meukram
Tantra Islam taloe geuhila

Beude bak musoh jeuoh meukeutam
Teuma ’oh lheueh nyan hana peue kira
Rotnoepi jalak rotdeh kuantan

Cut Ali yoh nyanpi ka neumula -

Na sidroe kafe atra kireman

Sideh jipeusan di Kutaraja
Deungon Cut Ali beurjabat tangan
Jigot seunapang aneuk teumaga

Ateueh Cut Ali jigot seunapang
Jicanang-canang ateueh keupala

Na lhee droe kafe jitimbak keunan
Cut Ali yoh nyan neukhem teurtawa

Meubulee sionpi hana leukang

Leugat geuliwang Cut Ali puba

Yoh nyan neupeukeue u ateueh Letnan
Cut Ali yoh nyan ka neumeuhaba

Gata deungon lon bek tameuayang
Konteule Calang ka lon suet nyawa
Uroe nyoe ngon lon baro tatuban

Ci dong beusimban jeuet kuplah muka

"Oh ban jideungo geukheun lagee nyan
Di tuan Letnan jikeumeung gisa

Ayah Cut Ali neulet masa nyan

Di tuan Letnan jiplueng jiguda

Teusipak batee watee Jiplueng nyan
Tuan Letnan reubah teurhanta
Ayah Cut Ali neubet geuliwang
Tangkurak Letnan neuplah keu dua

Leupah redeuki Cut Ali yoh nyan
Neucok seunapang neupoh Beulanda
Aneuk limong blah nyan na di dalam
Maken kuat prang Cut Ali Daya

Neutimbak kafe deungon seunapang
Leubeh lon garang ateueh buet nyang ka
Rata jeuep-jeuep sipi ka bicah prang
Meutum ngon meutam tango suara

Suara beude barehpi timang
Kafe harah nan lon Letnan Daya
Panglima Usuh deungon Pang Ali
Geunari-nari geucang Beulanda

Mate Seureusan keunong bak gaki

Buettan Pang Ali geutak bak muka
Masa nyan kafe ka meunyum undi
Geunari-nari Panglima Musa

Jimaju tantra di likot lagi

Kafe hareubi biek mirah mata
Seunapang taklep jigot keundali
Jisurot han le maju keu muka

Ureueng siploh droe dua hana le

Ka awai meucre keunong seunjata
Tinggai lapan droe nyang han lut beude
Eleumee ganje han lut lam mata

Letnan ka gundah di dalam ate

’Oh keunong beude kuat bak nyang ka
Beude lam jaroe cit udep sabe

Tantra marsose le that ka fana

Masa nyan Letnan gundah lon ate
Tantra hana le geuliwang seuba
Meuasek ulee kuyut ngon ate
Kuat seukali tantra ulama

Leupah that gundah Letnan opeuse
Tantra hana le ube nyang jiba
Keunoe u Lam No haba lom jibri
Bantu beu troh le tamah teunaga




’Oh ban jideungo teurumpet undi
Deungon sigra le jitamah tantra
Keupala reugu yoh nyan beudoh le
Seureuta sare deungon lasyeuka

Ka troh meunantu tantra marsose
Bandum biek kafe sukee Beulanda
Nyan baro teukhem tantra marsose
Jikalon sare ka troh syeedara

Kafe nyang ban troh peuudep beude
Jibareh sabe hana meuriba

Panglima Asyem bak jaroe beude
Aneuk hana le peue lom keunira

Ayah Cut Alipi na cit beude

Aneuk hana le tinggai meuhad ma
Masa nyan Teungku gundah lom ate
Hana le beude tinggai meucokma

Badan ka leumoh hana teuga le

Buet aneuk beude jipajoh hana

Gop nyan lapan droe hana geumeucre
Meusapat sabe saho geungaza

Teungku Syeh Mahmud deungon Cut Ali

Teuma lom lagi Asyem Panglima
Keupeuet Pang Usuh limong Pang Ali
Gagah beurani meuen peundeka

Keunam Ibrahim nama geurasi
Gop nyan that ahli lagi juara
Tujoh Abdullah keulapan Zikri
Bagoe keudidi meulet lam banda

Di Datok Rahman neumeuen kasti
Meujan-jan lari meujan-jan gisa
Ureueng nyoe lapan keubai bukon le
Han tom geumeucre kada sideupa

Tantra Islam laen hana le

Syahid Tuhan bri ka troh bak masa
Awak lapan droe nyang theun boh beude
Gohlom Tuhan bri ajai jiteuka

Keunan meusaho ube na kafe
Jikeupong sare teuma di lingka
Han jijeuet peutoe ube na kafe
Jicet ngon beude jidong di lua

Ateueh gle Kandang muprang ngon kafe
Cokma ngon beude hana peue kira

Han ek di Kandang geutren u baroh
Keunoe u paloh mundo seumua

Watee troh keunan keubiet that rioh
Bak guha palong nyang leupah gura
Bak guha rimueng sinankeu rioh
Beude meugeucoh sang karam donya

Ureueng nyang lapan ilah abeh kri
Di ureueng kafepi abeh teuga

Ureueng Beulanda rab gadoh cawe
Ngon aneuk beude abeh seureupha

Kafe Beulanda kagundah pike
Keupeue na beude aneuk han le na
Yoh masa jijak kode ka meukri
Kodepi jibri meunantu beu na

Tet bungong apui laju u ateueh
Alamat ka deuh ubak asrama

Tet bungong apui meutabu lam gle
Teuma di kafe tamah lom tantra

Laju u Kandang datang dum sare
Ube na kafe ka soh asrama

Abeh jiusong dum aneuk beude
Ngon-ngon si rante ka abeh jiba




Lam pasi Baloh jibroh dum kafe
Na nyang meugule di ateueh guha
Nyang ek rot batee rot bineh pante
Nyang le meugule lam laot raya

Nyang sret lam laot han ek karat le
Han payah beude mate meukeuba
Ureueng lam gampong teumakot ate
Geudeungo su beude sang karam donya

Bandua pihak guyak hana le

Lam Ihok lam pante kiam ngon subra
Lheueh nyan Pahlawan Ayah Cut Ali
Geunari-nari di keue Beulanda

Neumat bak jaroe ngon peudeueng sakti
U ateueh kafe laju neungaza

Ureueng Islam laen hana le

Syahid Tuhan bri ka troh bak masa

Awak lapan droe nyang ek theun beude
Gohlom Tuhan bri ajai jiteuka

Keunan meusaho ube na kafe
Jikeupong sare teuma di lingka

Han jijeuet peutoe ube na kafe

Jicet ngon beude jidong di lua

Ureueng nyang lapan han ek peutheun le
Leupah that singke jipajih hana

Ubatpi geuboh gop nyan meugule
Janji teupangge ubak Rabbana

Nibak uroe nyan han jeuet peuseuk le
Ban bek but beude ajai troh teuka

Bak poh lhee uroe syahid ureueng nyan
Teungoh trang-bandrang padam cuaca
Bak uroe Rabu lhee blah Ramadan
Thon lhee ploh lapan bak buleuen dua

Teuma jijak hei geusyik lam nanggroe
Keudeh bak kubu masa nyan jiba
Ureueng nyang syahid jijak tanyong soe
Kafe sinaroe teuma pareksa

Banlapan ureueng sinan meusaho

Kafe tanyong soe ini siapa

Geusyik ngon teungku geujaweueb meunoe
Hana lon tusoe geujaweueb haba

Meuhan kapeugah kah keunong taloe
Atoran kamoe han jeuet meudawa
Peugah bak teupet nibak siseun nyoe
He teungku sagoe bandua gata

Han patot sagai hana tatusoe
Ka muploh uroe gata usaha
Geunap seupot bu taba keunoe
Makanan gop nyoe gata soe kira

Teungku ngon geusyik teutap geuiem droe
Geutakot keu taloe ureueng nyan dua
Peugah bak teupet nibak siseun nyoe
Ietnan tanyong soe ini siapa

Geupeugah bandum nama ka meusoe
Letnan sinaroe jituleh sigra

Nyoe beurnama Ayh Cut Ali

Kafe kompeuni teuma jikheun ya

Teungku syeh Mahmud deungon Pang Al
Teuma nyan lagi Nyak Asyem nama

Nyang jak nanggroe Lhong syahid Tuhan bari
Meusidroe han le nyang na meugisa

Abeh bansiploh nama geurasi

Letnan tulen le lam buku raya
Jikheun bu bagah tajak meuase
Rakyat tapangge uruek tabuka

Teungku ngon kamoe Jinoe beudoh le
Kumisi u gle teumpat eelia

Rakan Cut Ali bandum hana le
Geuwoe bak Rabbiu nanggroe baqa

Na tinggai sidroe nyang hana mate
Jaroe hana le siblah ka cidra
Teungku Ibrahim lon deungo rawi
Baro ban mate cit ban baroe sa

Di Meunasah Weh teumpat geulahe
Hana ek meusampe hana do’a ma
Cit hana bagi gop nyan Tuhan bri
Han ek meugule lam prang Beulanda

Di ureueng laen syahid Tuhan bri
Got that meusampe do’a bak po ma
Masa prang Kandang beude meukalot
Ureueng dum mabok darah lam kuta

Han le meuho plueng dum kawak-kawok
Ladom teuploh ok na teusuet ija

Bak grop di rumoh ulee meuantok
Nyang teupeh rusok na keumong muka

Po Let Ali geuek cong bak jok
Gop laen tawok padoli hana

Di ureueng laen gop nyan jitawok
Bek taek cong jok gata mubala

Di ureueng laen gop nyan jitawok

Bek taek cong jok keunoe tagisa

Watee lheueh geuek geuduek bak pucok
Geujingeuk u lhok hayut lagoena

Geuekpi ka lheueh keumeung tren han trok
Sideh di pucok ka geubeuet that gura
Nyang leupah gura ureueng cong bak jok
Sideh bak pucok geumeusuara

Geulakee bantu ureueng geutawok
Ureueng hana trok meusidroe teuka
Prangpi ka aman tan le meukasyok
Ureueng cong bak jok geujak usaha

Geujak cok purieh nibak lampoh lhok

Ubak uboe jok masa nyan geuba

Lheueh nyan geupeutren geumat geurundck
Rab tinggai di cong jok goh na kareuna

’Oh troh bak tanoh teuduek meutumpok
Keunong uboe jok ka rab ceulaka
Ureueng Beulanda nyang le meugule
Taloe gaki gle kubu eelia

Letnan jimarit teuma ’oh akhe
Haba ka jibri bak laen tantra
Gata nyoe tinggai sinoe dalam gle
Tantra nyang mate jaga le gata

Keudeh u tangsi haba lon jak bri
Lon tanyong pakri bak tuan beusa
Pakri ban jalan rakan ka mate

Peue tinggai lam gle bak kubu Daya

Letnanpi jiwoe u Lam No jihile
Kawat jicring le u Kutaraja

Bak tuan beusa haba ka jibri
Tantra nyang mate pakri ban cara

Kolonel peugah pisah jirawe
Tantra nyang mate puwoe seumua
Kapai lon kirem deungon jinoe le
Tapreh di pante Kuala Daya

Jiputa kawat leugat ulele

Jiyue meuase kapai men raya

U Kula Daya teuma jijak le
Rakan nyang mate jijak cok sigra

Meuseuneh kapai yoh nyan beudoh le
Jijak cok bangke Kuala Daya

Kapaipi jiplueng geuncang bukon le
Meuriwang cawe Kuala Daya

Ka jipeusaho kafe nyang mate
Jicok nibak gle u pasi jiba

Bak bineh pasi jiato bangke

Jipreh troh sampe kapai men teuka

Letnan preh sideh mubek Jale Je
Mayet ka ase di mieng kuala
Kapai nyang jijak teuma ka sampe
Ka troh bak pante Kuala Daya

Saoh lam kapai yoh nyan jigule
Siguci kafepi ka lheueh jiba

Laju jiteungoh teuma u pante

Jijak cok bangke nyang abeh nyawa

Limong ploh dua na mate kafe
Ladom opeuse na letnan dua
Tantra Cut Ali limong blah hade
Syahid meugule teumpat eelia

Beulanda ka troh teungoh u pante
Jikalon bangke sinan teurhanta
Sinan jipeueh teunyue ngon gaki
Ladom hana le jaroe deungon pha

Muka ngon takue sidadu ka cre
Hana meuri le takalon rupa

U dalam kapai jipasoe sare
Keudeh Ulele jimeung peugisa

Ka troh Uleelheue jipuwoe bangke
Tantra dum sare jihudom lingka

Moto ka teupreh bak bhom Ulele
Keunet ngon supe Ambong ngon Jawa

Di nyonya inong nyang leupah ganje
Lakoe ka mate ladom putoh pha

Na nyang ladom klik oh beukah gle
Ka jimeurawe nyang kon-kon haba

Tinggai ngon aneuk han soe kira le
Lakoe ka mate adoh-adoh ma

*Oh Iheueh lam moto jipasoe bangke
Hana lale le jibaplueng sigra

Keudeh u Seutui kuburan kafe
Teungku boh ate laju jijak ba
Seubee lam bumoe hana lale le
Di teungku kafe baca le do’a

'Oh leupah Seutui u keue ka meuri
Kuburan kafe di sinan tanda

Di ateueh kubu jituleh sare

Pat-pat nyang mate peuneugah ka na

Sinan alamat bandum ka meuri
Meusoe cang kafe ka mupeue tanggai
*Oh nan habaran nyang nalon tukri
Laen hana le dapat beurita

Kadang na salah haba lon rawi
Teungku boh ate bek roh neuceula
Seubab lon tuan yoh nyan goh lahe
Bahkeu lon rawi haba pareksa

Haba gop peugah lon tuan rawi
Awai ngon akhe dak na meutuka
Seubab di sinan hana soe rawi
Nyankeu jeuet ate teurcinta-cinta

Haba pat laen ka theueh gop peuri
Bakongan Singke ka Iheueh na haba

Haba prang di Lhong Syeh Noh nyang rawi

Nyang jeuet lon pike sinoe di Daya

Pahlawan Daya hana soe ruhe

Syahid meugule lam prang Beulanda
Teungku Syeh Hasan karang haba nyoe
Kuala Lam Beusoe sideh di Daya

Pahlawan Daya bangsa geutanyoe
Gop nyan ka neuwoe u nanggroe baga
’Oh nan ka tamat hikayat lon nype
Deungon tulong Po Allah Ta’ala.

TAMAT

